
К И Р И Ш

Ҳар бир халқнинг ривожланиш даражасини унинг шаҳарларининг қай даражада ривожланганлиги белгилайди. Шу сабабдан ҳам Марказий Осие халқлари маданияти қай даражада ривожланганлигини билиш учун унинг шаҳарлари тарихини ўрганиш лозим. Республикамиз мустақилликка эришганлиги шарофати туфайли тарихимизнинг кўпгина масалалари  сингари юртимиз ҳудудида шаҳар ва давлатларнинг пайдо бўлиши масаласида ҳами ҳаққоний ва холис фикрлар билдириш имконига эга бўлдик.  1998 йил езида Республикамиз Президентининг  бир гуруҳ тарихчилари билан бўлган учрашувида билдирилган фикрлардан сўнг, Ўзбек давлатчилиги тарихини ўрганиш борасида бир қатор ижобий ишлар амалга оширилмоқда. Жумладан, Академик Яҳе Ғуломов номидаги Ўзбек халқи ва давлатчилиги тарихи илмий семинари уюштирилди. Бошқа муҳим масалалар билан биргаликда семинарда доимий равишда Ўрта Осиеда шаҳарларнинг шакллаганлиги, кейинги тадрижий ривожланиши ҳам тадқиқ этилиб кенг илмий жамоатчилик эътиборига ташланмоқда.


1970 йилларгача Марказий Осиедаги илк шаҳарлар Аҳмонийлар босқинидан сўнг, уларнинг таъриси доирасида пайдо бўлган деган фикр ҳукмрон эди (эр.ав. VI аср). 70-йилларда олиб борилган Жанубий Ўзбекистондаги тадқиқотлар шуни кўрсатдики, Марказий Осиёда ҳам жаҳон тарих фанидаги "шаҳар олди маданияти" деб ном олган маданият тарқалган ҳудудларга кириши исботланган.Маълумки, бу маданият Қадимги Месопотамия, Оссурия, Бобил мамлакатлари ҳудудида кенг тарқалган бўлиб, у эрамиздан аввалги III-II минг йилликларни ўз ичига олади.


Ўрта Осие ҳудудидаги Туркманистоннинг Копетдоғ ён бағрида В.М.Массон бошчилигидаги тадқиқотлар у ерда Олтинтепа шаҳрининг ўрганилганлиги В.М.Массоннинг "Алтын-депе" (М,1981), "Процесс урбанизации в древней истории Средней Азии" (Л., 1973), "Проблемы древнего города и археологические памятники Северной Бактрии" (Л.,1974) каби асарларидан ўрганиш мумкин.


Ўзбекистон ҳудудидаги илк шаҳарларга оид манбаларни А.Асқаровнинг "Ўзбекистон халқлари тарихи" (Т.:Ўқитувчи, 1994), Э.В.Сайконинг "Қадимги шаҳарлар шаклланиши учун дастлабки шарт-шароит", Т.Шириновнинг "Джаркутан - ранний город эпохи бронзы юга Узбекистана", Я.С.Водарскийнинг "Шаҳар: моҳият, критерия, пайдо бўлиш омиллари ва функцияси", Ю.А.Заднепровскийнинг "Древние города и этапы урбанизации в Средней Азии" каби асарларидан фойдаланиб, илк шаҳар моҳияти ва тузилишига тавсиф беришга ҳаракат қилиб, ушбу муаммони еритдик. Албатта, бу адабиетларда берилган баъзи бир фикрлар қарама-қаршилиги ҳам кузатилади, шулар ичидан энг янгиларига асосландик. Бундан ташқари С.Қудратовнинг "Марказий Осиеда илк давлатларнинг пайдо бўлиши" деб номланган ўқув қўлланмаси ишни езишда жуда қўл келди.


Аҳмонийлар даврига оид манбалар тарих фанида кам сонни ташкил этиб, сабаби бу даврнинг кам ўрганилганлигидир. Аҳмонийлар даври шаҳарлари ва урбанизация босқичлари Р.Сулейманов, М.Исаков, М.Тўрабеков, Н.Нефедовларнинг "Раскопки на городище Ер-Курган", М.Х.Исамиддинов, Р.Сулаймоновнинг "Еркурган" асарларида келтирилган.


Антик давр - бу Ўрта Осиеда эрамиздан аввалги IV- эрамизнинг IV асрларини қамраб олган бўлиб, маданият энг гуллаган давр ҳисобланади ва ушбу даврда бу ерда кўплаб ўзгаришлар - ҳунармандлчиликнинг ихтисослашуви, шаҳарлардаги топиниш маркази учун улкан бинолар, ибодатхоналар қурилиши, йирик шаҳарларнинг маъмурий марказлар сифатида ролининг ортиб бориши учун имкониятлар яратилганини кўриш мумкин. Ушбу даврни еритган адабиетларга Пугаченкова Г.А., Ртвеладзе Э.В.ларнинг "Дальварзинтепа- кушанский город на юге Узбекистана"(Т., 1978), Завьялов В.А., Осипов В.И.нинг "Раскопки жилого комплекса на городиҳе Зар-тепе в 1973 г. (Л.,1976), Пидаев Ш.Р.нинг "Сирли Кушонлар салтанати", Ставиский Б.Я.нинг "Средняя Азия в Кушанский период", Абдуллаев А.нинг "Отчет о раскопках Тамошотепа в 1972 г", Литвинский Б.А., Седов А.В.нинг "Тепаи-шах" ва бошқа асарларни келтириб ўтиш мумкин. Буларнинг барчаси эрамиздан аввалги IV асрдан то эрамизнинг IV асригача бўлган даврни еритиб бериш учун кўмак беради.

Ўрта Осиеда  ўрта аср эрамизнинг V асридан бошланганлигини кўриш мумкин. Бу даврни еритувчи манбалар собиқ шўролар даврида ва ҳозирда яратилган ва яратилмоқда. бу даврни акс эттирган манбаларга Пугаченкова Г.А.нинг "Термез, Шахрисябз, Хива", Пугаченкова Г.А. ва Ртвеладзе Э.ларнинг "Северная Бактрия-Тохаристан", Рахимов Н.Т.нинг "Археологическая стратиграфия Ура-Тюбе и урбанизация Уструшаны", Губаев А.нинг "Топография раннесредневекового Мерва", Соловьев В. нинг "Город в социально-экономической структуре раннесредневекового Тохаристсна", Беленицкий А.М., Большаков О.Г.ларнинг "Средневековый город Средней Азии" ва бошқа адабиетларни келтириш мумкин.

 Шаҳарлар ҳар бир халқнинг маданиятини бошлаб беради, шунга асосланиб, шаҳарлар тарихини маълум бир даврлар асосида еритиб беришни ўз олдимизга мақсад қилганмиз, мана шу мақсадни амалга ошириш учун шаҳарларнинг моҳияти, тузилиши, уларнинг жамиятда тутган ўрни, қишлоқлар билан нимаси билан фарқ этиши, унинг маданият товар айирбошлаш маркази бўлганлиги, шаҳарларнинг мафкура ва эътиқоднинг гуллабқяшнаган жой эканлиги, шаҳарлар аввало аҳолининг зич жойлашуви туфайли келиб чиққанлиги, ҳунармандчиликнинг деҳқончиликдан ажралиб чиққанлиги сабабини, урбанизация босқичларини еритиб бериш лозимлигини вазифа қилиб қўйдик.

"Ўрта Осие илк шаҳарлари тарихидан" номи билан аталган мавзу, эрамиздан аввалги IV минг йилликдан то эрамизнинг IV асргача бўлган даврни ўз ичига олади ушбу давр оралиғида қадимги шаҳарларнинг пайдо бўлиш шарт  шароитлари ва омиллари, илк шаҳарлар моҳияти ва мезонлари, Марказий Осиедаги қадимги шаҳарлар тарихи ва уларнинг жойлашуви, тузилиши, урбанизация босқичлари каби муаммолар ушбу қўлланмада ёритилишига ҳаракат қилинган.

Марказий Осие халқлари тарихида шаҳарларнинг тутган ўрни ва роли юқори эканлиги, улар Месопотамия, Оссурия, Ҳиндистон каби давлатларнинг маданияти билан бир қаторда турганлиги ҳамда улар билан рақобат қила олганлигини кўрсатишга ўринган эканмиз, Марказий Осие, хусусан Ўзбекистон ҳудудидаги илк шаҳарлар  жаҳон цивилизация бешикларидлан бири эканлигини кўрсатадиган омил эканлигини исботлаб бера олган бўлсак, ўз мақсадимизга эришдик деб ҳисоблашимиз мумкин. Мавжуд адабиетлар ердамида минтақамиздаги шаҳарлар тарихини холисона еритишга ҳаракат қилдик.  Зеро, Президентимиз Ислом Каримов :"Ўз тарихини билган, ундан руҳий қувват оладиган халқни енгиб бўлмайди. Биз ҳаққоний тарихимизни тиклашимиз, халқимизни, миллатимизни ана шу тарих билан қуроллантиришимиз зарур. Тарих билан қуроллантириш, яна бир бор қуроллантириш зарур"1, деб бежиз айтмаганлар. Чунки ўз тарихини билмаган халқнинг келажаги ҳам бўлмайди. 

1. Иккинчи ижтимоий меҳнат тақсимоти ва шаҳарларнинг пайдо бўлиши.

Маълумки, тарих - бу ўтмиш воқеалар тафсилотидир. У ўтмишдаги авлод-аждодларимизнинг жамият ҳаётида қилган ишлари, кашфиетлари, панд-насихатлари, умуман, жамиятдагши воқеалар тавсифидир.  Тарихни ўрганиш ҳар бир миллатнинг бурчи. "Тарихни билмаган халқ халокатга маҳкум", деган экан алломаларимиздан бири.1
Тарихдан бизга маълумки, инсоният ўз бошидан учта меҳнат тақсимотини ўтказган. Дастлаб чорвачиликдан деҳқончиликнинг ажралиб чиқиши бўлса, иккинчиси - деҳқончиликдан ҳунармандчиликнинг ажралиши, сўнггиси эса - савдогарчиликнинг пайдо бўлиши билан характерланади.  Ф.Энгельснинг асарида инсониятнинг пайдо бўлиши маркази Шарқ деб кўрсатилган. Шарқ деган термин орасида Оксус ва Яксарт (Сирдаре ва Амударе) дарелари бўйидаги халқлар ҳам қадимги халқлар таркибига киради, улар ҳам инсоният жамияти тараққиетиа муҳим роль ўйнайди.2
 Иккинчи меҳнат тақсимоти бевосита темирнинг кашф этилиши билан боғлиқдир. Темир рудасини эритишдан бошлаб, харфли езувнинг ихтиро қилиниши ва унинг оғзаки ижодини езиб олиш учун қулланилиши натижасида цивилизацияга ўтилди. Фақат шарқий яримшарда мустақил суръатда босиб ўтилган бу босқич ишлаб чиқариш соҳасида эришилган муваффақиятлар жиҳатидан ўзидан аввалги босқичларнинг ҳаммасидан кўра бойроқдир.1 Темир тарихда инқилобий роль ўйнашган хом аше турларининг ҳаммаси ичида энг муҳими бўлиб, у деҳқончиликда етакчи ўрин эгаллади. Турли хил қишлоқ хўжалик буюмларини ясалиши натижасида темир бронзани сиқиб чиқарди.

Гомернинг "Илиада" достонида такомиллашган темир қуроллар, бемирчи босқони, қўл тегирмони, кулоллик чархи, ўсимлик еғи тайерлаш ва виночилик, материалларни ишлашнинг ривожланиши, турли хил арава, кемаларнинг ясалиши, меъмочиликнинг санъат сифатида дунега келиши, кунгурали ва минорали деворлар билан ўраб олинган шаҳарлар, барча мифология грекларнинг варварликдан цивилизацияга ўтилган энг муҳим мероси эканлиги кўрсатилган.

Темир ишлаш мутахассислари - темирчилар пайдо бўлган, одамлар кулолчилик чархини яратганлар, кулоллар пайдо бўлган, оддий дастгоҳнинг ихтиро қилиниши билан бирга тўқувчилар вужудга келган, тўқимачилик алоҳида ажралиб чиққан. Ҳунармандлар энди қишлоқма-қишлоқ кезиб юрмай, муайян жойларга ўрнашиб олганлар. Уларнинг қимшлоқларида бойликлар тўплана борган, ҳужумлардан ҳимоя қилиш мақсадида қишлоқлар атрофи деворлоар билан ўралган, кейинчалик улар шаҳарларга - касб-ҳунар ва савдо марказларига айлана борган.

Шаҳар олди маданияти меҳнат тақсимотининг натижаси бўлиб, у қишлоқлар атрофини деворлар, яъни мудофаа тўсиқлари билан тўсиш эвазига келиб чиқади, яна шу билан бирга ҳунармандлар яшайдиган қишлоқ-лар атрофига бой кишилар ҳам кўчиб келиб ўрнашадилар. Ҳунармандлар энди фақат бир касб билан шуғуллана бошлайди. Улар етиштирган маҳсулотларини айирбошлаш эвазига ярардилар. Бу маҳсулотларни айирбошлаш билан шуғулланувчи кишилар гуруҳи - савдогарлар табақаси вужудга келади. Бу ҳам ўз навбатида аҳоли яшайдиган марказларда айирбошлаш марказлари, яъни бозорларни вужудга келтиради. Юқорида аҳоли яшайдиган жойлар атрофи девор билан ўралгани айтилганди. Энди эса бозорлар вужудга келиши билан, улардан сўнг  бирин-кетин диний марказлар, бошқарув марказлари ва шунга ўхшаш марказлар келиб чиқди. 

Шаҳар ўзи нима? У қишлоқдан нимаси билан фарқ қилади? Нима учун қишлоқ билан шаҳар ўртасида қарама-қиршилик мавжуд? Шаҳарлар қайси даврдан вужудга келган?

Шаҳарлар тарихи ҳақида мулоҳаза юритишдан олдин бир фикрга келиш керак. Шаҳар, В.М.Массон, Б.Литвинский, А.Асқаров, Я.Водарский, Э.Сайко, Е.Неразик, Ю.Заднепровский, Т.Шириновларнинг фикрича:

1. бу савдо-саноатнинг тўпланган жойи бўлиб, қишлоққа иқтисодий қарама-қарши ва деҳқончиликдан ажралиш натижаси;

2. Шаҳар қишлоқдан фақатгина иқтисодий белгилари билан фарқланмай, ўзининг бошқарув органига, полициясига, солиқларига қисқача қилиб айтганда, ўзининг жамият қурилишига ва сиесатига эга;

3. қишлоқлар бирлашиши туфайли деворлар билан ўралган илк шаҳарлар вужудга келади, деворлар ташқи душандан ҳимоя қилиш вазифасини ўтаган эди.1
Юқоридлагилардан кўриниб турибдики, шаҳарлар бўлишига фақатгина айтилган белгилар кифоя қилмайди. Илк шаҳар бир вақтнинг ўзида сиесий-маъмурий  марказ ва савдо маркази бўлиб қолди.  Мавжуд биринчи имконият иккинчисини аниқлаб бериб, биргина қўшимча воситаларининг бир кишида тўпланиши,  агшар турар жойларининг моҳияти ортиб бориб, шаҳар қиёфасига яқинлашуви сабабли бошқарув-хўжалик, маданият, ҳунармандчилик, диний-савдо марказларини вужудга келиши ва қишлоқ хўжалик ишлаб чиқаришида иштирок этмайдиган кишиларнинг турар жойларига айланди.

Шаҳарлар қайси даврда бўлганлиги ҳақида тўхталсак, В.М.Массон Ўрта Осиедаги қадимги илк шаҳарларни иккита даврга: Қадимги Шарқ (эрамиздан аввалги III минг йиллик охири- эрамиздан аввалги 1 минг йиллик) ва антик (эрамиздан аввалги III асрдан - эрамизнинг IV-V асрлар) га ажратади.1 Б.А.Литвинский эса 5та даврга:

1. шаҳар олди даври;

2. қадимги шаҳарлар шаклланиши (эр.ав.II минг йиллик - эравиздан аввалги I минг йилликнинг биринчи чораги);

3. антик шаҳарлар (эр.ав. IV-VI асрлар);

4. эллин шаҳар қурилиши (эр.ав.IV-II асрлар);

5. қадимги шаҳарларнинг юқори босқичга ўсиб ўтиши (эр.ав. I аср - эр.ав. III-IV асрлар)2
бўлиб кўрсатади. Мана шу даврларга бўлишдан кўриш мумкинки, Ўрта Осиёда шаҳар олди маданияти бронза даврида вужудга келган, бу эса эр.ав. III минг йилликнинг охиридир. Бу даврга оид шаҳарлар тарихига кейинроқ тўхталамиз, ҳозир эса илк шаҳарларнинг тузилиши, моҳияти ҳақида сўз юритамиз.

2. Илк шаҳарлар моҳияти ва мезонлари
 Хўш, шаҳарнинг моҳияти нимадан иборат? Юқоридаги фикримизни давом эттириб, шаҳарлар ўзларини мудофаа деворларига эга бўлиб, бу ташқи душмандан ҳимояланиш воситаси эди. 

Биринчи ҳал этувчи ҳолати : шаҳар - савдо, ҳунармандчилик, саноатнинг маркази, деҳқончиликдан умуман ажралган, ажралиш ҳар хил даражада бўлиши мумкин. Жумладан деҳқончиликдан ажралиш туфайли қишлоқ аҳолиси орасидан савдо корчалонлари вужудга келиб, улар шаҳар аҳолиси маълум қатламинми келтириб чиқарди, шаҳар аҳолиси маълум қатлами алоҳида шаҳар бошқаруви, алоҳида шаҳар полицияси, алоҳида солиқ тизими бўлиб, уларнинг ҳаммаси аҳолини тўғридан-тўғри истеъмол буюмлари билан таъминлаши керак эди.1
Илмий жиҳатдан асосланган иккита ҳал қилувчи белги аҳоли пунктларини шаҳар дейиш имконини беради: аҳолининг деҳқончиликдан ажралган ҳолда турмушини таъминланиши ва алоҳида шаҳар жамоаси алоҳида шаҳар ҳаёт тарзи.2 

Юқоридаги иккита белги шаҳарларнинг ўсиш тарихи давомида хеч ўзгаришсиз қолмоқда. Гарчи унинг мазмуни, яъни иқтисодий характери ва шаҳар тузилишининг ўзгаришимни ҳисобга олмаса, ижтимоий-иқтисодий формация ишлаб чиқариш характери ва жамият тузилиши аниқ тарихий шароитда аҳоли пунктларини ва қишлоқларнинг бирданига шаҳар тузилишга киришига имконият яратди.

Шаҳар - янги жараёнларнинг тўпланиш бўғини бўлиб, янги меҳнатнинг тараққиёти қонунияти сифатида намоён бўлиб, ижтимоий алоқалар маркази - диний марказлар ҳисобланарди. Шаҳарларнинг намоен бўлиши ва турли даражада ривожланган шаҳар бўлиши учун шарт-шароит ва ягона жараеннинг намоен бўлиши характери таъсир этади.

Мана шулардан кўриниб турибдики, шаҳар қишлоқдан тубдан фарқ этади. У ўзининг бир қанча белгилари билан фарқланади. 

Шаҳарлар қадимда қандай тузилган? Марказий Осиёдаги қадимги шаҳарлар кўпроқ жанубий районларда учрайди, бу шаҳарларнинг кўпчилиги Туркманистон ва Ўзбекистондадир. Бронза даври шаҳарлари дастлабки шаҳар кўринишларидан бўлиб, уларнинг даврлари эрамиздан аввалги III минг йиллик охири - эрамиздан аввалги II минг йилликнинг иккинчи ярмига тўғри келади. Бронза даври маконлари Туркманистонда топилган бўлиб, буларга Намозгоҳтепа, Ановтепа, Оқтепа, Олтинтепа, Гонуртепалар киради.

Намозгоҳтепа майдони 70 га жойдан иборат бўлиб, қишлоқ аҳолиси эр.ав. IV минг йилликдан II-минг йилликнинг охирларигача яшаган тепаликда кўп хонали биноларнинг қолдиқлари қазиб очилган. Уйларнинг деворлари хом ғиштдан терилган бўлиб,  ҳар бир иншоот енида кичик ховли бўлган, хоналарнинг кўпи тўғри тўртбурчак шаклда қурилган бўлиб, ичида супалар ва ўчоқлар бўлган, деворларда эса токчалар ўрнатилган. Намозгоҳ эр.ав. II минг йилликнинг биринчи ярмига  келиб маданий марказ, ҳунармандчилик маркази бўлганини кўриш мумкин. Чунки бу ерда Ўрта Осиеда биринчи бўлиб кулолчилик дастгоҳи топилган, демак шунга асосланган ҳолда биз уни марказ бўлган деймиз.

 Ўрта Осиенинг ўтроқ деҳқончилик маданияти ривожланган минтақалрида бронза давридаеқ илк шаҳарлар мавжуд эканлиги профессор В.М.Массон Жанубий Туркманистон едгорликлари мисолида исботлаб берди. В.М.Массон Олтинтепада қазиш ишлари ўтказар экан, бу ерда қатор ҳунармандлар массиви, қалин шаҳар мудофаа девор қолдиқлари ва диний марказ - зиккуратни топди.

Олтинтепа едгорлигида мулкий тенгсизлик аломатлари ҳам кўзга яққол ташланади. Айниқса, бу ҳолат қабила ва уруғ жамоалари бошлиқларининг мозорларида ўз аксини топган.

Олтинтепа майдони 30 гектарга тенг мана шу едгорликда кўп хонали уйлар топиб текширилган. Археологларнинг фикрича, бундай уйларда катта патриархал оила жамоалари яшаган, уларнинг майдонлари 50-70-100 м2  келади, улар тўғри тўртбурчакли уй-жой ва рўзғор хўжалик хоналаридан иборат турар жойларнинг марказий ва бурчак қисмида пахсадан ўчоқ қурилган.1
Олтинтепа едгорлиги қазиш натижасида пахсадан ва хом ғиштдан ишланган зинапояли минора -ибодатхоналарни очганлар. Булар зиккурат деб аталиб, дастлаб икки даре оралиғида Урук даврида пайдо бўлган зиккуратларнинг  тарихига тўхталиб ўтсак, мақсадга мувофиқ бўларди.

Икки даре оралиғида ҳам тараққиет босқичларини учта даврга ажратганлар. Ал-Убайд босқичи, Урук босқичи, Жомдит-Наср босқичи. Урук босқичида (эр.ав. 1У минг йиллик иккинчи ярми) дунё тарихида биринчи марта ғилдиракли арава пайдо бўлади, даре кемалари, кулолчилик чархи, катта ғиштин иморатлар, зиккуратлар пайдо бўлади.

Олтинтепа иншооти катта тўрт зинапояли бинога ўхшайди (пойдевори 55 м, баландлиги 12 м). Зиккуратларнинг енида бир неча хоналар ҳам қазиб очилган. Уларнинг бирида муқаддас ўчоқ бўлган, унда доимо олов ениб турган. Бундан кўринадики, Олтинтепа аҳолиси оташпарастлик динига мансуб бўлиб, оловга топинганлар.

Копетдоғ этакларидаги Қуйи Тажан ва Мурғоб воҳасидаги қулай географик шароитда ривожланган деҳқончилик суғориш ирригациясига асосланган. Намозгоҳ ва Олтинтепа атрофида қадимги суғориш ерлари кенг майдонлари бўлган, Демак бу шаҳарлар деҳқончилик марказлари бўлган.

Туркманистоннинг қадимги турар жойларининг режалаштирилиши, қурилиш техникаси ва меъморчилиги Месопотамия ва Эрон шаҳарларининг маданиятига ўз белгилари билан анча яқин туради. Шунинг учун яна бир карра Намозгоҳ ва Олтинтепа илк шаҳарлар вазифасини бажарган, улар қадимги деҳқончилик ҳудудларининг иқтисодий ва мафкуравий марказлари бўлган, Олтинтепада қуролларнинг устахоналари текширилган. Бронза даври металлчилик ҳам юксак даражага кўтарилган.

Қадимги Суғд ҳақида фикр юритганда, ҳозирги 4та вилоятни - Самарқанд, Қашқадаре, Навоий ва Бухоролар кўз олдимизга келади. Мана шу қадимий тарихий жойда дастлаб деҳқончилик ривожланди, у ҳозирги кунда Замонбобо ва Саразм маданияти деб юритилмоқда. Биз шу чоқкача Самарқанд ва Бухоро тарихини 25 асрлик деб билдик. Энди эса Қудратов С.нинг таъкидлашича, Замонбобо ва Саразмга асосланиб, унинг тарихини энеолит даври охири- бронза даврининг бошида асос солинган деган хулосага келиш мумкин.1
Замонбобо аслида қадимда Зарафшоннинг қуйи оқими ҳавзасида, унинг қуриб бораетган узанларидан бирининг ёқасида ҳосил бўлган кулнинг номи 1950 йилда академик Я.Ғ.Ғуломов яна шу кўлнинг шимолий соҳилида қадимги қабристонга дуч келади. Энеолит ва илк бронза даврига оид бўлган бу едгорликдан аввал Я.Ғуломов ва сўнгра А.Асқаров қазишмалар олиб борди. Замонбобода ўтказилган қазишмалар даврида 45та қадимги мозор қолдиқлари  топиб ўрганилди.1
1961 йилда Замонбобо қабристони яқинидан шу маданиятга тегишли макон топилди. Бу узоқ йиллар давомида топилмай келаетган Замонбобо маконидан нишона эди. 1961-64 йилларда ўтказилган археологик қазишмалари вақтида тақирнинг бир метригача ўйиб ишланган, катталиги 170 м2 бўлган ертўла типидаги кулба харобаси, иккита чайла қолдиқлари, кулолчилик хумдони синиқ парчалари топилди.2 Замонбобо аҳолиси деҳқончилик ва хонаки чорвачилик билан шуғулланганликларидан дарак беради.

Замонбобо макони илк бронза даври уруғ жамоасининг қароргоҳи бўлган.

Суғднинг яна бир илк деҳқончилик маданиятининг бошқа бир едгорлиги - қадимги Саразм қишлоғи бўлиб, бу едгорликда 1977 йилдан бери панжикентлик археолог А.Исоқов археологик қазишмалар олиб бормоқда. Саразм ҳозирда Тожикистон ва Ўзбекистоннинг Самарқанд вилояти чегарасида жойлашган . Саразмда АҚШ, Франция олимлари биргаликда иш олиб боришди. Унинг майдони 90 гектарга тенг бўлиб, илк деҳқончилик маданиятига доир қимматбаҳо материаллар берди. А.Исоқовнинг кўрсатишича, Саразм ўз бошидан 4та босқични кечирган.1
1 босқичда Саразмга асос солинади, яъни қадимги бободеҳқонлар гуваладан кулбалар қуриб, Саразмни ўзлаштиради, бир хонали кулбалар атрофи мудофаа девори билан ўраб олинади. Ана шу кулбалар яқинида уларнинг хилхоналари пайдо бўлади. Турли хилдаги безаклар, тақинчоқлар, безатилган сопол буюмлари топилади. Булар кўпроқ Жанубий Туркманистон едгорликларига ўхшаб кетади.

2 босқичда Саразмда қадимги қишлоқ ҳудуди анча кенгаяди, бир хонали уйлар ўрнини хом ғиштдан ясалган кўп хонали уйлар эгаллайди. Айрим уйлар доирасида оилавий эътиқод жойи -думалоқ шаклда ишланган оловхона расмийлашади, кўп хонали ховлилар оралиғида тор кўчалар ва майдонлар шаклланади. Қадимги қишлоқнинг иккита жойида иккита алоҳида ибодатхона биноси қад кўтаради. Бу биноларнинг деворларига оддий уйлардан фарқли ўлароқ қизил рангда нақш берилган ва уларнинг қоқ ўртасида меҳроб жойлашган.2
 Саразмнинг 3-босқичида ижтимоий характердаги монументал бинолар пайдо бўлади. Бу монументал бинолар жамоа хазинахорнаси, умумжамо ибодатхонаси ва бошқалардан иборат эди. Бу даврда патриархал оила ховлилари кенгая боради, баъзи ҳолларда эса бу ерда кулолчилик хумдонлари, металл эритиш устахоналари бўлганини кўриш мумкин. Маҳаллий нақшлар ердамида ибодатхоналарнинг деворларини безаш одати вужудга келади, бу босқичда металл билан ишлаш, ҳунармандчилик ривожланади.

4 босқичда Саразм маданиятида иқтисодий ва маънавий инқирознинг юз бергани кузатилади. Аввалги монументал маъмурий иморатлар ўрнини энди расмий кулбалар эгаллайди. Ҳунармандчиликнинг металлчилик ва кулолчилик йўналиши анча ривожланади. Бу ерда кулолчилик дастгоҳи биринчи бор кашф этилади.

Саразмнинг иккинчи босқичидан бошлаб уй-жой массивида алоҳида хоналар ўртасида доира ва тўртбурчак шаклида ишларган меҳроб (алтар)ларнинг пайдо бўлиши қадимги саразмликларда оловга сиғинишнинг кўриниши эди. Бу диний эътиқод Саразм даврига келганда махсус бош жамоа ибодатхонаси тўсини олди.1
Юқорида Суғднинг икки ёдгорлиги - Замонбобо ва Саразм ҳақида тўхталиб ўтдик. Гарчи булар илк шаҳарлар кўринишини тўла холича акс эттирмаган бўлса-да, лекин айтиш мумкин-ки, шаҳар учун дастлабки қадамлар бу ерда қўйилганди, уларнинг ўзлари деҳқончиликнинг ривожланган жойи, маркази эди. Шунга ва ундаги ҳунармандчиликнинг ривожланганлиги, улкан биноларнинг қурилиши, диний эътиқод маркази- ибодатхоналар бўлганлиги учун илк шаҳарлар маданияти бўлган деймиз.

Ўзбекистон ҳудудида бронза даври ёдгорликлари Сурхондарё, Зарафшон ва Хоразмда илк даврга оидлари топилган, биз учун энг кераклиси Сурхондареда топилган едгорликлардир. Сурхондаре иссиқ иқлимли ўлка бўлиб, шимол, шимоли-ғарб, шарқда Ҳисор, Кухитоғ, Боботоғ, жанубда Амударе билан чегараланган қадимги суғориш ерлари тоғ тизмаларига яқин жойлашган. 1960 йилда Шеробод чўлини ўзлаштириш режаси муносабати билан замонавий техника ердамида бу ҳудудда янгидан-янги давлат хўжаликлари қад кўтара бошлади. Бу ишлардан огоҳ бўлган археологлар Шерободда иш бошладилар. Археологик қидирув ишлари шуни кўрсатдики, Кушонлар даврига оид едгорликлар орасидан бронза даври едгорликлари борлиги аниқланди. Шулардан бири Сополлитепа едгорлигидир.

Сополлитепа Амударедан 2,5-3 км шарқда, Кухитонг тоғи дараларидан бири бўлган Қайнар булоқ асосида вужудга келган Уланбулоқ сойининг ёқасида жойлашган.Милоддан олдинги II минг йилликнинг 2-чи чорагида Уланбулоқ  сойининг қуйи ҳавзасида қадимги бободеҳқонларимиз қишлоғи қад кўтаради. Бу қишлоқ харобалари  фанда Сополлитепа деб юритилади. 1969-74 йилларда Сополлитепада А.Асқаров раҳбарлигида илмий изланишлар олиб борилди. Сополлитепанинг дастлабки майдони 4га, унинг яқин атрофи яна бир неча тепачалар бўлган.  Аммо улар хамда Сополлитепанинг катта кисми 60-йилларнинг бошларида бузиб ташланган ва пахта майдонига айлантирилган. Унинг сакланган марказий кисми квадрат шаклида булиб, майдони 82х82 кв.метр, атрофи уч катор мудофаа деворлари билан ураб олинган. Деворларнинг калинлиги 2 метрдан ортик.Деворлар жуда мураккаб меъморий режа билан қурилган, чунки қадимги мухандисларнинг ғоясича, дастлаб мудофаа тизими тўлғама тузоқ усулида ишланиб, аниқ ўлчамдаги коридорсимон блокларга бўлинган, ташқи блоклар дахлиз типидаги хоналар орқали ичкаридаги уй-жойлар билан бирлаштирилган, ички блоклар мудофаа тизимида ғопқон ролини ўйнаган. Ташқаридан қараганда, улар гўё қалъа ичига олиб кирувчи дарвозаларни эслатади. Аслида эса худди шу типда ишланган ягона дарвоза қалъанинг жанубий томонида жойлашган эди.1

Қазишмалар шуни кўрсатдики, мудофаа тизимини ташкил этган ички ва ташқи блоклардан Сополлитепанинг кейинги босқичларида ҳар хил мақсадларда (уруғ хилхонаси, уй-жой, кулолчилик хумдони) фойдаланилган.


Сополлитепа тарихи 3та маданий қатламга ва қурилиш даврига бўлинади. Биринчи давр уйларида 30та кичик оила, иккинчи давр уйларида 61та оила ва учинчи давр уйларида 47та оила яшаган. Олимларнинг фикрича, умуман Сополлитепадаги ўтроқ қишлоқлар аҳолиси 155-315 кишидан иборат бўлган бўлиши мумкин.1 


Сополлитепа аҳолиси Жанубий Ўзбекистон ҳудудининг энг қадимги деҳқонлари эди. Бу ердан топилган жуда бой ва хилма-хил материаллар таҳлили, уларни бошка улка ва вилоят едгорликлари билан қиеслашлар Сополлитепа аҳолисининг бу юртларга қўшни Марғиенадан деҳқончиликка қулай ерлар қидириб келган қабилалар эканлигини кўрсатади.


Қалъа-қўрғон ичида жойлашган уй-жой мажмуилари орқали 8та кварталга бўлинган, кўчалар қалъа-қўрғон марказий майдони билан боғланган аммо ҳар бир квартал доирасида уй-жой қурилиши бир вақтдаюз бермай, Сополлитепа тарихининг барча босқичларида содир бўлган. 

Сополлитепани қазиш вақтида хом ғиштдан қурилган кўп хонали уй-жой қолдиқлари, тошдан, бронзадан, суякдан ясалган турли шакл ва кўринишдаги меҳнат қуроллари, уй-рўзғор асобоб-ускуналари, хўжаликда, ҳарбий ишда, овчилик вақтида, зироатчилик, ҳунармандчиликда ишлатиладиган қуроллар, сопол идишлар, турли тақинчоқ ва безаклар, уруғ ва қабила муҳрлари, тамғалари топилдики, уларнинг ишланиш техникасига қараб, Сополлитепа аҳолисининг ўз даврида юксак маданий-хўжалик ривожига  эришганлигининг гувохи бўламиз.

Сополлитепа даврида уруғ жамоа аъзоси оламдан ўтса, уни ўзи яшаган хонанинг поли остига, эшик ва учоқ олдига, хона деворлари остига кўмиш одати бўлган. Агар ўлган кимса жамоада нуфузли обрўга эга   еки уруғ оқсоқоли бўлса, у холда унинг қабри   унга ажратилган хонанинг қоқ ўртасида жойлашган. Сополлитепаликлар абадий ўлимга ишонмаганлар, "нариги дуне" тушунчаси уларда кучли бўлган. Шунинг учун бўлса керак, қабрга ўлган кишини ўз шахсий мулки ва уруғдошлари келтирган идиш-товоқлардаги овқатлар билан кузатганлар.


Мозорларга қўйилган нарсаларнинг таркибига қараб, мархумнинг дурадгор уста, бузчи, кулол, подачи, овчи, жангчи, табиб бўлганлигини айтиш мумкин. Баъзи мозорларга бедарак йўқолган жамоа аъзосининг рухи кўмилган. У холда қабрга одатда одам хайкалчаси еки қўй ва эчки боласи кўмилган. Бундай мозорлар фанда "кенетаф" деб аталади.


Сополлитепада ҳает  тахминан 2 юз йиллар давом этган. Янги ерлар ўзлаштириш мақсадида  унинг аҳолиси шарққа томон силжиб, ҳозирги Шеробод шаҳри яқинига- Оққурғон қишлоғи худудига кўчиб кетадилар. Шеробод даресининг қуйи оқимидаги Бўстонсой ўзани еқасига жойлашадилар. Ҳозирги кунда оққурғонликлар бу жойни Жарқўтон деб аташади. Ана шу Бўстонсой соҳилида бундан 3,5 минг йиллар аввал майдони  100 гектардан кам бўлмаган қишлоқ кад кутарди. Унинг ахолиси Сополлитепаликлар сингари деҳқончилик билан шуғулланганлар. Сополлитепада нима топилган бўлса, ана шундай ашевий далиллар Жарқўтонда ҳам топилди. Жарқўтонликлар бу жойда 500 йилча яшаган.1

Жарқўтон Сополлитепадан фаркли улароқ уч қисмдан иборат. Унинг 5 гектарга якин майдонининг атрофи мудофаа деворлари билан ўралган бўлиб, бу ер Жарқўтон  едгорлигининг арки аълоси бўлиб чиқди. Археологик қазишмалар натижаларига кўра, арк ичида ҳукмдорнинг қароргохи жойлашган. Жарқўтон аркига туташ бир неча тураржой массивлари бўлиб, уларнинг ўртасида едгорликнинг энг баланд қисмида оташпарастларнинг ибодатхонаси очилган. Уй-жой массиви арк майдонига нисбатан 10-15 марта катта. Унинг жанубида камида 15-20 гектар майдонни эгаллаган қадимги шаҳар қабристони  бўлган.


Жарқўтонда қазишма ишлари 1973 йилда бошланиб, ҳозиргача катта миқесда уй-жой массивлари, мудофаа иншоотлари, хунармандчилик устахоналари, мингдан ортик қадимги қабрлар очилди. Оташпарастлик ибодатхонаси ўрганилди, қабила иттифоқи жамоасининг қароргохи - ҳукмдор саройи топилди. Жарқўтон едгорлигининг ҳар хил босқичларида ахоли фаоллик кўрсатган уруғ жамоаси бошликларининг қабрлари очилди.


Сополлитепа ва Жарқўтон едгорликларини ўрганиш натижасида бундан деярли 3,5-4 минг йиллар аввал, яъни бронза даврида яшаб, суғорма деҳқончилик ва хонаки чорвачилик билан шуғулланган уруғ жамоаларининг ҳает фаолияти, диний эътиқоди, касб-кори, кундалик турмуш тарзи, расм-русмлари ва урф-одатлари ҳақида умумий тасаввур ҳосил қилиш имконияти туғилди. Бу едгорликлар фанга Сополлитепа маданияти номи билан кирди. Топилган материалларга қараганда, бу ерда кулолчилик соҳаси ривожланган бўлиб, кулолчилик буюмлари ўзининг бежирим, сифатлилиги билан ҳозирги чинни буюмлардан қолишмаган. Кулолчилик буюмлари икки ярусли хумдонларда пиширилган, бу маҳсулотлар 3,5-4 минг йилдан бери ўз қиефасини ўзгартирмай келиши бунга мисол бўла олади.1 


Сополлитепа ҳунармандчиликнинг бошқа тури - тўқимачилик ҳам ўзининг юксак чўққисига чиққанлиги билан ажралади, чунки у ердан топилган кийимларни таҳлил қилинганда, улар таркибида ипак ва пахта борлиги аниқланди. Бу эса икки толанинг Ўрта Осие ҳудудидаги умрини анча қадимийлаштиради, яъни ипакчилик тарихи 2 минг йил дейиларди, энди эса бронза даврига бориб тақалмоқда, пахтачилик тарихи 1,5-2 минг йилдан ошмас эди, эндиликда 3,5 минг йилдан кам эмаслиги аниқланди.

Сополлитепа маданиятида уй-жой қурилиши, мудофаа тизимининг мураккаб меъморий анъаналари кишини лол қолдиради. Уй қурилишида хом қиштдан кенг фойдаланилган, уй-жой ва ижтимоий биноларнинг интерьерларига пардоз беришда у давр усталари бой тажрибага эга эдилар, бунга мисол Жаркўтонда топилган андава бўлиши мумкин.2
Шунингдек, Жарқўтонда оташпарастларнинг ибодатхонаси очилди. Ибодатхонанинг муқаддас  қисми квадрат шаклида бўлиб, олов ва сувга сиғиниш билан боғлиқ унсурлар бор (муқаддас қудуқлар, меҳроблар, хилхона, хазинахона ва 4та меҳроб жойлашган баланд майдо). Жарқўтон ибодатхонаси бронза даврига оид оташпарастларнинг йирик диний эътиқод ва мафкура маркази эди. Жарқўтон ва унинг яқин атрофида жойлашган жамоалар муқаддас оловга сиғиниш ва казо қилган уруғдошларини кўмиш маросимлари билан боғлиқ бўлган барча масалаларда шу диний марказдан фатво олганлар.1
Шарқнинг қадимги шаҳарлари икки қисмдан, яъни арки аъло ва шаҳристондан ташкил топган эди. Бу белгиларни Жарқўтонда кўриш мумкин. Арки аълода ҳукмдорнинг қароргоҳи - сарой ва бошқа бинолар ўзининг бахайбат салобати билан ажралиб турган. У квадрат шаклида бўлиб, ўлчами 36х36 метрга тенг, атрофи қалин мудофаа девори (4,5 м) билан ўраб олинган, қалъага кириш дарвозаси ҳам бор.

Жарқўтонда ҳунармандчиликнинг кўпгина йўналишлари бўйича шаҳар аҳолиси талабларига жавоб берувчи маҳсулот ишлаб чиқариш оммавий тус олган. Бу эса ҳунармандчилик маҳсулотларини бозор учун ишлаб чиқарилганидан дарак беради.


Сополлитепа ва Жарқутон едгорликларини ўрганиш туфайли қуйидаги муҳим илмий хулосаларга келиш мумкин:

1. Ўзбекистон ҳудудида сунъий суғоришга асосланган ўтроқ деҳқончилик маданиятининг келиб чиқиш тарихи тахминан 1000 йилга қадимийлашди. Республикамиз ҳудуди қадимги шарқ маданияти ейилган   минтақанинг ажралмас қисми эканлиги исботланди. Қорақулчилик, ипакчилик, пахтачилик, боғдорчилик каби хўжалик соҳалари бўйича Ўзбекистон тарихига оид қатор аниқликлар киритилди.

2.Илк шаҳарлар ҳақидаги тасаввуримиз Ўрта Осие шароитида роса минг йилга қадимийлашди.

3. Ўрта Осие ва Эрон халқларининг қадимги диний эътиқоди - зардуштийликнинг илдизлари Ўрта Осиеда, жумладан Бақтрия ва Марғиена ҳудудида  эканлиги исботланди.

4. Ўрта Осие илк шаҳарларининг пайдо бўлиши авваллари Эрон ҳудудидан қидирилган бўлса, эндиликда унинг моддий ва маънавий асоси республикамизнинг жанубий районларида ҳамда Жанубий Туркманистон ҳудудида эканлиги маълум бўлди.

3. Ўрта Осие ҳудудида Аҳмонийлар даври шаҳарлари

Эрамиздан аввалги VI асрда ташкил топган Аҳмонийлар давлати икки аср, яъни эрамиздан аввалги VI - эрамиздан аввалги IV асрлар оралиғида фаолият кўрсатди. Бу мамлакат жаҳон тарихида ўнлаб форс подшоҳлари ва Мисрдан то Шимолий-ғарбий Ҳиндистонга қадар бўлган давлат ва халқларни бирлаштирган йирик давлат эди. У дуненинг йирик бир минтақасида тарқоқ ҳолда яшаетган халқ ва элатларни сиесий, иқтисодий ва маданий жиҳатдан бирлантирган биринчи йирик жаҳон империяси ҳамдир. Аҳмонийлар давлати тарихини ўрганиш бу Яқин Шарқ ва Ўрта Шарқ ҳамда Ўрта Осие халқлари тарихини ўрганишдир.

Аҳмонийлар давлати катта ҳудудни бирлаштирган бўлсада, лекин у мустаҳкам эмас эди. шунга қарамай, у Ўрта Осие халқлари тарихида муҳим мавқега эга. Бу давлат Шарқ мамлакатлари ўртасидаги иқтисодий ва маданий алоқаларнинг ривож топишига, савдонинг тараққий этишига, турли этник унсурлар қўшилиб кетиб, элатларнинг ажралиб чиқишига, шаҳарларнинг кўпайишига, меҳнат тақсимотига ва ижтимоий табақаланишга таъсир этди.1 

Милоддан аввалги I минг йиллик ўрталарида Ўрта Осие халқлари ҳаетида туб ўзгариш юз бергани тарихдан маълум. Бу даврда деҳқончиликдан ҳунармандчилик ажралиб чиқиб, алоҳида бир соҳа бўлганди. Ҳунармандчиликнинг ўзи турли жабҳаларни ўз ичига олади. Унинг заргарлик, тўқимачилик, металлга ишлов бериш, уй-жой ва ижтимоий-диний характердаги меъморчилик юксак ривожланди. Айниқса мудофаа иншоотлари ривожига алоҳида эътибор берилади. Жамоалан нотинчлик, хавф-хатарнинг олдини олиш чораларини қидира бошлайдилар. Ана шундай зарурий чоралардан бири сифатида аҳоли истиқомат қиладиган жойлар атрофида мустаҳкам мудофаа иншоотлари, қалин деворлар пайдо бўлади. Бу ҳолат, айниқса, милоддан олдинги VII-IV асрларда, яъни Аҳмонийлар даврида кучаяди. Мана шундай атрофини деворлар билан ўраб олиш айрим манбаларда "ҳарбий демократия" деб кўрсатилади.1 

Ўрта Осиеда, жумладан Ўзбекистонда "ҳарбий демократия" даврига оид едгорликлар Самарқандда Афросиеб мисолида, Қашқадареда Ерқўрғон мисолида, Сурхондареда Таллашган-тепа мисолида, Қадимги Хоразмда Кузали-қир ва Қалъали-қир едгорликлари мисолида ўрганилди. "Ҳарбий демократия" даври манзараси бу шаҳар харобаларининг дастлабки қатламларида учрайди. Мисол учун Афросиебни олиб кўрайлик. У баъзи манбаларда Аҳмонийлар давридан бошлаб шу ном билан аталган ва Самарқандга асос солган дейлиди. Лекин А.Асқаров фикрича, Самарқанд бундан 2,5 минг йил олдин бунед этилганлиги, унинг номи сўғд тилида Смараканса деб аталганлиги, бу номни маҳаллий аҳоли сўғдлар шундай  атаганини кўриш мумкин. Сўғд тили ўрнини 1Х асрнинг ўрталарида форс тили эгаллагач, Самарқанд деб юритилганини, Афросиеб эса қачонки ХIII асрдан бошлаб қўлланилганини билиш мумкин.

Яна шуни ҳам айтиш керакки, Искандар Зулқарнайн тарихчилари Смаракансани ўз тилларида Мараканда деб атаганлар. Афросиебнинг атрофини ўраб олган мудофаа деворлари ва шимоли-ғарбидан топилган ашевий далилларга суяниб, унинг ешини 2500 йил деб белгилаш мумкин. Яъни бу Аҳмонийлар даврига бориб тақалади.

Археологлар Афросиеб-1 деб атаган едгорлик ҳақида гап кетганда, Самарқанднинг милоддан аввалги VI-IV асрларда маданияти ва тарихи кўз ўнгимизга келади деб таъкидлашади. Шуни айтиб ўтиш керакки, ҳунармандчиликнинг кулолчилик соҳасида Эрон ва Туронда ўхшашлик бор. Буни олимлар аҳмонийлар таъсири билан боғлашади.1 Лекин ҳақиқатан ҳам шундай эканми?  

25-30 йиллик тадқиқотлар натижасида "аҳмонийлар сополи" деб аталган керамика маҳсулотларининг айнан Ўрта Осиеда ўзининг қадимий илдизларига эга эканлиги исботланди. Масалан "аҳмонийлар сополи" деб аталган керамика Қарши воҳасида Ерқўрғонда милоддан аввалги VII асрдан, Бухорода милоддан аввалги  V асрдан, Сурхондареда эса хатто милоддан аввалги IX- VIII асрлардан мавжуд. Шунга асосланиб, археологлар Ерқўрғон қадимги шаҳри мисолида шаҳар тарихини милоддан аввалги VII асрдан, Бухоро ва Хивада милоддан аввалги V асрдан, Самарқандда милоддан аввалги VI асрдан бошланади деб кўрсатадилар.2 Қадимги шаҳар маданияти масканлари ҳисобланган бу едгорликларнинг атрофи мудофаа деворлари  билан ўраб олинган, улар таркибида шаҳар ҳукмдорининг қароргоҳи - арки аъло жойлашган. У ердаги аҳолининг асосий маҳсулоти  ўтроқ деҳқончилик ва кенг тармоқли ҳунармандчилик бўлган. Сиесий ҳает ҳарбий демократия асосида оқсоқоллар кенгаши томонидан бошқарилган.

Ҳарбий-маъмурий марказлар амалдорлари ва ҳокимлари учун қудратли мудофаа деворлари билан қуршаб олинган шаҳар типидаги мустаҳкам манзилгоҳлар барпо этилган эди. Бу шаҳарлар вақт ўтиши билан йирик савдо марказларига айланди, деҳқонлар ва ҳунармандларнинг яшириниш жой бўлиб қолди.

1959 йилда Дингилжа воҳасида Жанубий Амударе дельтасининг шарқий қисмида, Қизилқум яқинида шаҳар типидаги манзилгоҳ топилди. У эрамиздан аввалги VI-V асрларга оид, жанубдан шимолга 6 км, шарқдан ғарбга 4,5 км чўзилиб кетган, майдонидаги 53та пунктда эски уйлар ва қўрғонлар қолдиқлари топилди. Улар ариқ ёқасида, бир-биридан 60-100 метр келадиган масофада жойлашган. Қўрғонлар турлича - катта-кичик бўлган. Энг катта қўрғон узунлиги 60 м ва эни 48 м, ҳамда 2,5 м қалинликдаги  девор билан ўралган эди. Қўрғон ичида катта уй турарди. Унинг 17 метрга чўхилган катта зали бўлиб, шипини 7та катта устун тутиб турарди. Баландлиги 2 метр келадиган ертўла ҳам бор эди. Уй қурилишида ёғоч қолипларда ясалган хом ғиштдан, алебастр, қамишдан фойдаланилган.1
Дингилжани ўрганиш шуни кўрсатдики, бу ерда ҳунармандчиликнинг кулолчилик соҳасида кулолчилик дастгоҳидан фойдаланиб, буюмлар ясалган. Буюмлар бежирим ва нафис бўлган.

Хоразмда Дингилжага ўхшаш Қўй-қирилган-қалъа, Бозор-қалъа, Аёзқалъа ва Кузалиқалъа деган кўҳна шаҳарлар бўлиб, улар табақаланиш жараенлари тез ривожланганлигидан дарак берадики, давлатчиликнинг дастлабки элементлари дастлаб Хоразмда вужудга келган бўлса, ажаб эмас.

Форслар шаҳарлар барпо этар эканлар, уларни ўз босқинчилик сиесатларини яна давом эттиришнинг плацдарми деб билардилар. Шу сабабли ҳам кўпроқ шаҳарлар чегара зоналарда барпо этилган. Мана шундай шаҳарларга Кирополь (Хўжанд), Нуртепа ва бошқаларни мисол қилиб кўрсатиш мумкин. Гарчи биз ҳозирги кунда шўролар даврини қанчалик қораламайлик, лекин археология фанига ўша даврда кўп янгиликлар киритилганлиги ва бойитилганлигини тан олиш керак. Шўролар даврида археологлар кўп изланишлар олиб бордилар, улар темир асрининг ўрталарида ва илк аҳмонийлар даврига оид шаҳарлар сони фақат Бақтрия, Марғиена, Сўғдиенанинг ўзида 350тани ташкил этишини айтиб ўтишганди. Бу даврга оид Ёзтепа, Кучуктепа, Қизилтепа, Пишалитепа, Қутлуғтепа, Нуртепа каби едгорликлар ўша давр шаҳарлари жумласига киради.1 

Қизилтепа Ўзбекистоннинг жанубида жойлашган сурхондаре вилояти Шўрчи туманида жойлашган бўлиб, у ерда академик Г.А.Пугаченкова раҳбарлигидаги экспедиция қидирув ишлари олиб борган. Қизилтепада милоддан аввалги IX-VIII асрларда қишлоқ аҳолиси ва турар жойлар шакллана бошланди. У милоддан аввалги VII-VI асрларга келганда   шаҳар кўринишини олади. Унинг майдони 22 га бўлиб, тепанинг шимоли-ғарбий қисмида қўрғон қолдиқлари жойлашган. Қўрғоннинг баландлиги 10 м келади. Пахса билан ўралган шаҳар деворлари қалин ва мустаҳкам. Мудофаа деворларининг ўртасида аскарлар юриши учун эни 1,5 метрлик махсус йўлак бўлган, шаҳар беворлари устига ўқ отиш учун ҳар 3-5 метрда ҳарбий минора - мудофаа буржи қўрилган. Деворларда ҳар 2 метрда шинаклар қолдирилган, бу албатта камондан ўқ отиш учун лозим бўлган, чунки ўша ердан бронзадан ясалган ўқ-ёй учлари ва тош ядролари топилган.1 

Яна бир ёдгорлик Нуртепа шаҳар харобаси бўлиб, у Ўратепа шаҳри яқинида Бургулук маданиятига яқин. Унинг майдони 18 га бўлиб, ертўлалар харобаси, уй-жойлар ўрни топилган. У ерда милоддан аввалги V-IV асрларга оид сўғд ҳунармандчилиги таъсири асосида кулолчилик чархида ясалган идишлар кенг тарқалган.2 Бунда ҳам юқоридаги шаҳарларнинг айрим белгиларини кузатиш мумкин. Бинолар ёғоч қолипларда ясалган хом ғиштдан қурилган, кичик хоналарга эга бўлган қўрғон-уйлардан мустаҳкамланган иншоотлар, алоҳида миноралар ва ўқ отиш шинакларига эга бўлган қалъалар ажралиб чиқди. Улар жамиятнинг бутун-бутун туманлар ва вилоятларини ўзи бошқарган имтиезли маҳаллий қатламлар учун таянч бўлган.

Маҳаллий зодагонлар ўз манзилгоҳларини душман ололмайдиган қоя ва тепаликларга қурардилар.Улардан айримларининг айланаси жуда катта ўблиб, 35 километргача чўзилиб кетган эди.Улар ичида афтидан қишлоқ манзилгоҳлари ҳам бўлган.

Милоддан аввалги VI-IV асрларда Ўрта Осиенинг турли вилоятларида Мароканда, Бақтро, Марв, Тупроққалъа каби катта-катта шаҳарлар ва марказлар равнақ топган. Юнон тарихчилари Геродот, Ктесийларнинг маълумотига кўра, Мароканданинг узунлиги 11 километр келадиган ташқи девори ва қўрғони бўлган, қалин ва мустаҳкам мудофаа деворлари билан Ерқўрғон, Узунқир, кузалиқир, Қизилтепа ҳам ўралган. Ўрта Осие шаҳарларида маеъморчилик, қурилиш, ҳунармандчилик, савдо юксак даражада ривожланган.

Ктесийнинг "Персика", Геродотнинг "Тарих" асарларида келтирилишича, Ўрта Осиеда ўша даврда кўплаб давлатлар вужудга келган, уларни пойтахти бўлиб эса шаҳарлар майдонга келгани айтилади.1 Шундай давлатлардан бири Бақтрия бўлгани айтилади. Эрамиздан аввалги VI-IV асрларда унда савдо, маданият, ишлаб чиқариш ривожлангани айтиб ўтилади. Бақтрия ҳудудидаги Бадахшонда қазиб чиқарилган ложувард Эрон ва Месопотамияга олиб борилган, Бақтрия ва Эрондан олтин, қўрғошин ҳамда қалайи Оссурияга олиб борилган бўлиши мумкин деган хулосага келиш мумкин.

Ктесийнинг таъкидлашича, Бақтриянинг маркази Бақтро шаҳри бўлган (ҳозирги Балх), у қалин ва мустаҳкам деворлар билан ўралган. Бақтриянинг бошқа марказлари асрлар оша харобага айланиб борган, улар ер остида қолиб кетган. Буларга Қизилтепа, Олтиндилер ва Бандихонтепа киради. Бу марказлар асосан айрим вилоятларда ҳарбий аҳамиятга, ҳунармандчилик ва савдо-сотиқ аҳамиятига эга бўлган.2
Аҳмонийлар давридаги Ўрта Осиё шаҳарлари  минтақанинг ижтимоий-иқтисодий ва сиесий тараққиетида олға қўйилган ўлкан қадам эди. Аввало, аҳолининг бир жойда тўпланиши ўтроқ аҳолининг кўпайиши учун шароит яратди. Иккинчидан, шаҳар манзилгоҳларининг кўпайиб бориши ҳунармандчиликнинг касблар бўйича ажратилиши, ҳунармандчилик устахоналарининг кўпайиши ва ишлаб чиқарувчи кучларнинг ўсишига олиб келди. Учинчидан, шаҳарларда ортиқча маҳсулот яратилиши муттасил айирбошлаш зарурлигига, доимий алоқалар ўрнатилишига, йўллар қурилишига, от-арава транспортининг ривожланишига, пулнинг пайдо бўлишига олиб келди.

Илк темир асрининг қадимги шаҳарлари ва аҳмонийлар даври шаҳарлари орасидаги тўғри изчилликни Елкантепа (II-III), Ёзтепа (I-II), камроқ Қизилтепа мисолида кўриш мумкин. Агарда Елкан III (Шимолий Парфия), Ёз II, Эркқалъа (Марғиена), Қизилтепа (Шимолий Бақтрия), Ерқўрғон, Афросиеб I (Сўғдиена), Нуртепа, айлатон (Фарғона), кузалиқир (Хоразм) каби милоддан аввалги VI-IV асрлардаги шаҳарларни бир-бирига таққослайдиган бўлсак, уларнинг хажми 18-20 гектарга тенглиги, мудофаа деворлари ва миноралари борлиги, цитаделнинг мавжудлиги, улкан биноларнинг барпо этилиши,  кулолчилик чархида сопол буюмларни ишлаб чиқарилиши каби белгилар  ҳар бир едгорликда ўзига хос хусусиятга эгалиги аниқланади.

4. Ўрта Осиедаги антик давр шаҳарлари

Антик давр ўзи нима? У нимаси билан аҳмонийлар давридан фарқ қилади? Шаҳарларнинг эллинлашуви нима? Бундай шаҳарларга қайсилар мисол бўлади ва уларнинг жамият ҳаётидаги роли қандай? Мана шу саволларга бафуржа жавоб берсак, юқоридаги муаммо ечилади деб ўйлаймиз.

Маълумки, "anticos" сўзи "қадимги" деган маънони билдириб, Европа тарихини даврлаштиришда милоддан аввалги IV- милодий IV асрларни ўз ичига олади. Антик давр кўпроқ Александр Македонский номи билан боғлиқ бўлиб, унинг Ўрта Осие ҳудудига бостириб кирган даври билан бошланади деган фикр илгари сурилади. Лекин антик давр Македонскийнинг Ўрта Осиега бостириб кирганидан илгарироқ бошланган. Антик давр аҳмонийлар давридан сўнгги даврдир. Александр Македонский Ўрта Осие ҳудудига эрамиздан аввалги 329 йилда бостириб киради. В.В.Григорьевнинг "Поход Александра Македонского в Западнўй Туркестан"1 асарида кўрсатилишича, "агарда Доро ўз подшолиги билан Александрга қарши туролмаган бўлса, агарда Бесс жирканчли қўрқоқлик қилган бўлса, бу ерда - Туронда бегона ерликлар яхши кутиб олинмади, уларга қарши кураш чин юракдан ифода этилиб, маҳаллий халқ уларни келгинди деб аташди ва уларга қарши курашди". Александрнинг Ўрта Осие ҳудудига босқини эрамиздан аввалги 327 йилгача давом этган.  Александр ўз ҳукмронлиги даврида кўплаб шаҳарлар қурдиради. Уларнинг айримлари чегара-қалъа вазифасини (Александрия-Эсхата) ўтаган бўлса, айримлари вилоятларни назорат қилиб туриш учун қурилган. Александр Спитаменга қарши кураш давомида сўғд тилини яхши биландиган Фарнухни Спитаменга қарши юбориб, ўзи ҳозирги Хўжанд ва Бекобод шаҳарлари оралиғида (тахминан Фарход ГЭСи) истеҳкомли  шаҳар бунед этишга киришади. Бу ишлар 17 кун ичида якунига етказилади. Александрия Эсхата, яъни Чекка Александрия деб аталади. Бу шаҳар ҳарбий қўшинлар учун зарур эди.2
Квинт Курций Руфнинг езишича Александр милоддан аввалги 327 йилда Мурғоб водийсида Марғиена ҳудудида 6та янги шаҳар бунед эттиради. Унинг васиятномасида кўрсатилишича, бу шаҳарларга европаликларни, европа шаҳарларига осиеликларни кўчиришни айтиб ўтган эди. бундай шаҳарлар Уст рушонада ҳам, Бақтрияда ҳам учрайди. 

Эллинлашувнинг энг кўп  қирраларини ўзида мужассамлаштирган Ойхонум шаҳар комплексидир. Ойхонум шаҳар фортификацияси ҳар бири йилга тенг 6 мавсум давомида қидирув ишлари билан ўрганилган бўлиб, бу шаҳар аҳмонийлар давридан токи ХV асргача, яъни темурийлар давригача мавжуд бўлган, лекин эллин даврида у анча ҳимояланганлиги аниқланган.

Ойхонум шаҳрига аҳмонийлар даврида асос солинган бўлиб, Бақтрия ҳукмдори уни пойтахт қилишни мўлжаллаган эди. Шаҳарнинг фортификация тизими салобатли тусга кириб, 120 гектар майдонда жойлашган шаҳарни ўраб турган ҳимоя деворлари қурилди. Окс ва Кўкча дарелари бўйидан бошланган истеҳком Қуйи шаҳар чегараси бўлиб хизмат қилган. Кейинчалик Ясситоғ ёқалаб кетган қисми юқори шаҳарни ташкил қилади.

Шаҳарнинг шимолий-шарқий томони улкан девор билан ўралган бўлиб, душманни ен томондан ўққа тутиш учун қулай бўлган, кўп сонли катта миноралар қурилди. Шаҳарнинг қуйи қисми водийнинг бир томони билан боғланган. Юқори қисми эса ундан деворлар билан ажратилган эди. Бундай тизим ўзининг хажми катталиги билан асос солган шахснинг иззат-нафсли эканлигидан далолат беради. Яна шу билан бирга юнонлар босқини арафасида ҳамда юнонлар даврида ҳимоя тизими шаклланиб, "катта халқа" номи билан аталса, фанда "макро тихос" деб аталди. Яна шуни айтиш керакки, бу даврда ҳимоя воситасини бажарган улкан минораларнинг  шакли тўғри тўртбурчак шаклида бўлиб, юнонлар усулига ҳам, Ўрта Осие усулига ҳам тўғри келмайди. Балки бу кўпроқ Месопотамия усулига ўхшашдир. Минораларнинг кўп бўлиши албатта шаҳарни ҳимоя қилишда осонлик туғдиради.1 

Асрлар ўтиши билан шаҳарнинг ҳарбий истеҳкомлари қурилиши шароитга қараб ўзгариб борди, ҳаттоки улар Окс дареси бўйигача етди. Буларнинг барчаси эр.ав. III асрнинг бошларидан бошланади. Бу асрда мудофаа истеҳкомлари қурилиши мустаҳкамланади.

Эрамиздан аввалги II асрда эса Окс дареси бўйида яна қўрғон деворлари қурилди. Шаҳарнинг сиртқи юзасида ҳам ҳимоя қурилмалари қурилди. Булар ҳам муҳандислик талабига жавоб берар эди. шунинг учун камончилар турли даражадаги деворлардан туриб бемалол душманни нишонга олардилар.

Шаҳарда қазиш  ишлари анча эҳтиеркорликни талаб этади, чунки қадимги мудофаа қурилмалари хом ғиштдан қурилган бўлиб, ҳар бир ғиштнинг хажми 55 см га тенг эди. гарчи булар Аҳмонийлар даврига хос бўлсада, лекин юнонлар ҳам бу анъанани давом эттирдилар.  Шунинг учун бўлса керак айрим тарихчилар томонидан "Грек иншоотлари - бу улкан иншоотлар" еки унинг акси: "Енгил ва бўш иншоотлар - грекларники эмас", деган фикр илгари сурилади.1
Антик даврда вужудга келган шаҳарларга Сирдаре бўйидаги едгорликларни мисол тариқасида келтирса бўлади. Езма манбаларда келтирилишича, шаҳар маданияти ва кўчманчи-ўтроқ халқларнинг бир-бири билан алоқалари шаҳар зонасида кечган. Баъзи тарихий манбаларда Яксарт бўйи саклари шаҳарлар пайдо бўлгунга қадар ер ости ғорларда яшаганлар дейилади. Бошқа антик, қадимги форс манбаларида Қанҳа, Антиохия, Яксарт орти шаҳарлари  деб юритилади. Иккита бир-бирига зид бўлган бу қарашлар - бирида шаҳар қурилиши маҳаллийликдан, иккинчисида эса эллинлар таъсирида вужудга келган деган фикрлар бор.

Археологларнинг қидиришлари шуни кўрсатадики, Яксарт яқинидаги едгорликлар Қанҳа ва Шоҳруҳия, Чирчиқ водийсидаги едгорликлар мавжуд. Ўрта Осиеда урбанизация босқичларини даврлаштириш бўйича, ўрганилаетган давр учинчи даврга тўғри келади. Бу давр эрамиздан аввалги III асрга тўғри келади. Бунда маҳаллий шаҳар қурилиши билан эллиш шақар қурилиши усулларини бир-бирига қўшилиши натижаси бўлиб, Бақтрия ва Сўғдда ҳам, умуман жанубда ҳам бу жараен амалга ошмоқда эди.

Урбанизация жараенининг намоен бўлиши ва тўқнашуви қадимги  аҳоли манзилгоҳларининг тузилмасида - антик давр шаҳарлари тўғри тўртбурчак режа асосида қурилганлигида кўринади. Буларга Қанҳа, Шоҳруҳия, Минўрик шаҳарлари, Яксарт бўйларидаги маҳаллий шаҳар қурилиши хочсифат режа асосида (крест) ҳамда айлана шаклидаги ички тузилмага эга бўлган шаҳарлар (Шоштепа) киради.1 Бундан ташқари Жанубий Уралбўйи, Қуйи Сирдаре, Бақтриядаги бронза ва илк темир даврларига оид шаҳарлари ҳам ўзига хос комплекс таркибига эга, уларда қурилиш ҳажми, дафн этиш маросимлари ҳам ўзига хосдир. 

Яксарт бўйидаги халқлар ўтроқ  ва кўчманчи бўлган. Уларнинг турар жойлари даренинг ўнг қирғоғида бўлиб, шаҳар кўринишида бўлган. Булар ичида энг қадимгиси Қанха шаҳридир. У эрамиздан аввалги III асрда шаклланади. Қалъа квадрат шаклида бўлиб, унинг шимолий деворларида ҳам квадрат цитадели мавжуд, иккита мудофаа девори бўлиб, уларга айлана миноралар жойлашган. Лекин бу қалъа қурилишида квадрат шаклидаги ғишт ва пахса характерли эмас.  Меъморчилиги сакларникидан фарқ қилади, лекин сўғдликлар ва бақтрияликларникига  яқин туради. Қалъада эллин техникаси асосида сопол ишлаб чиқаришнинг намуналарини кўриш мумкин. Қалъанинг Яксарт бўйидаги Антиохия билан ухшашлиги ҳам олимлар томонидан қайд этилган.  Бундай шаҳарлардан Сирдаре бўйидаги Шоҳруҳия ва Далварзинтепаларни  кўрсатиш мумкин.1 

Далварзинтепа ва Шоҳруҳия шаҳарларининг тузилишида юнонлар учун хос бўлган тўғри тўртбурчак (квадрат) шакли характерлидир. 

Антик даврда Ўрта Осиеда иқтисодий, сиесий ва маданий ҳаётда катта ўзгаришлар рўй берган. Ўлканинг вилоятлари Қадимги Шарқ ва Юнонистон, Македония давлатлари билан кенг маданий ва савдо-сотиқ алоқалари ўрнатилган Ўрта Осиеда хайкалтарошлик, заргарлик, кулолчилик ва бошқа ҳунармандчилик мактаблари вужудга келди, бунга Бақтриядаги Ойхонум гимнасийси мисол бўлади.

Эллинлар босиб олган жойлардаги каби Бақтриядаги Ойхонум гимнасийсини вужудга келтиргандирлар. У саройнинг шимолий қисмида жойлашган бўлиб, Окс даресига тақалган шаҳар деворлари билан туташган. Шимолий ансамбл тўғри квадрат шаклида бўлиб, 100 метрга эга эди. Катта, кенг ҳовлининг тўрт томони хоналардан иборат эди. Ойхонум гимнасийси бошқа шу каби иншоотлардан кўп афзалликлари билан ажралиб туради. Юқоридаги ҳовлиларнинг бир-биридан фарқи шунда бўлган-ки, биринчиси фақат ўқув машғулотлари ва жисмоний машқлар қилиш учун, иккинчиси эса фақат машқлар бажариш учун мўлжалланган қилиб қурилган эди. Гимнасий ўзининг чўмилиш ҳавзаларига ҳам эга эди. 

Антик давр ўз ичига Кушонлар даврини ҳам олади. Бу албатта илк Кушонлар давридир. Кушонлар дастлаб Бақтрияга юриш қилишади. Бу эрамиздан аввалги 140-130 йилларга тўғри келади. Уларнинг юришлари натижасида Бақтрия ларзага келди. Кўчманчилар - "катта юечжи" қабиласи Юнон-Бақтрияни босиб олгандан сўнг, уларнинг маданиятига қойил қоладилар. Чунки бу кўчманчилар фақатгина кўчманчилик билан шуғулланган бўлиб, шаҳар қурилишига ҳали эҳтиеж бўлмаган. Улар бақтрияликларнинг бой анъаналари, тараққий топган давлат тузумини ютуқларини ўзлаштиришга киришадилар.1 

Кушонлар давлатининг дастлабки пойтахти Г.А.Пугаченкованинг фикрича, Далварзинтепа (Сурхондаре) бўлган.2 Яна ўша давр шаҳарларига Холчаен, Фаезтепа, Явон, Зартепа, Қоратепа, Қадимий Термиз, Жанубий Бақтрияда - Беграм,  Сурхкотал, Дилбаржин каби едгорликлар мисол бўла олади. 

Далварзинда кушонлар даврига оид иморатларнинг харобалари очилган. Улар орасида бўйи 11,6 метр, эни 9,6 метр хажмидаги хона ажралиб туради. Бу хонанинг сувоқлари бошқа хоналарникидан ўзининг силлиқлиги, сифатлилиги билан ажралиб туради. Шунинг учун бу хона бирор бир амалдорнинг меҳмонхонаси еки қабулхонасим бўлганлиги айтилади. Хота тўғри тўртбурчак шаклидадир.3
Археологлар томонидан Далварзинда кулолларнинг маҳаллалари ўрганилди. Бу ердаги бинолар ўзининг ҳашаматлилиги билан ажралиб туради. Кулоллар ўзларига тўқ бўлишган, уларнинг уйи яқинида хумдонларнинг ўрни топилган. Шу пайтгача 10дан ортиқ хумдон очилган. Уларнинг ҳаммаси икки қаватли бўлиб, биринчи ўтхона, иккинчиси идиш пиширадиган жой бўлганлиги аниқланди.

Шунингдек, Далварзинтепадан бир неча километр узоқликда шипи гумбазсимон қилиб қурилган сағаналар топилган. Далварзинтепа атрофида бир қанча тепаликлар сақланиб қолган. Археологлар уларни ўрганиб, Кушонлар даврига оид ибодатхоналар эканлигини аниқладилар. Ибодатхоналар ичидан Будда ҳайкаллари топилган.

В.М.Массон, Ш.Пидаев, В.Завьяловларнинг фикрича, Кушонлар даври шаҳарларининг ички тузилиши ва истеҳкомлари бошқа бинолардан бирмунча фарқ қилган. Зартепа едгорлиги Сурхондаренинг Ангор тумани яқинида жойлашган. Бу кўҳна шаҳар тўғри тўртбурчак шаклида бўлиб, унинг томонлари 400 метр, яъни 16 гектардир.  Қазиш ишлари шаҳар марказидаги маъмурий бинонинг харобаларида 1972 йилдан бери давом этаяпти. Бу ерда ҳозир ўндан ортиқ хоналар очилган. Булардан фақат биттаси диққатга сазовордир. Унинг бўйи 17,8 метр, эни эса 9,2 метр бўлиб, деворлари пахсадан қурилган ва қалин сувоқ қилинган. Хонанинг шипини 12та устун икки қаторга бўлинган ҳолда ушлаб турарди. Лекин бу устунлар ёғочдан бўлгани учун, бизгача етиб келмади, фақат тагкурсилари (оҳактошдан бўлгани учун) етиб  келган.1
 Шаҳар аҳолиси яшайдиган жойлар, яъни маҳалладаги уйлар каттагина узун кўчанинг икки томонида жойлашган. Уйлар 2-3 ва ундан ортиқ хоналардан иборат. Хоналарнинг майдони 4 кв.м-дан 15 кв.м.гача. Деворлари ганч еки лой билан сувалган бўлиб, хом ғиштдан қурилган.2 

Зартепа аҳолиси асосан Будда динига эътиқод қилишган. 1970 йилда Зартепада ибодатхонадан ташқари буддавийларнинг ступаси ҳам топилган. Ступа Зартепадан 200 метрлар чамаси шарқда жойлашган ва икки метр баландликгача сақланиб қолган. Унинг асоси тўғри тўртбурчак шаклида бўлиб, тўртбурчак ғиштлардан қурилган. Ғиштларнинг бир томонида турли тамғалар бўлган.1 

Мудофаа иншоотларига тўхталадиган бўлсак, археологлар томонидан Зартепада 100 метрли мудофаа деворининг катта қисми ўрганилди.  Текширишлар шуни кўрсатдики, шаҳар девори турли даврларда турли қалинлиқда бўлган. Шаҳарнинг илк даврида, яъни мил.ав. 1 асрда деворнинг қалинлиги 9 метр бўлса, сўнгги даврда (бу IV - V асрларга тўғри келади), унинг қалинлиги деярли икки баробар камаяди.  Шаҳар мудофаа деворларида миноралар бўлиб, улар ярим айлана шаклида қўрилган. Уларнинг ораси 34 метрдир. Уларда шинаклар, нишон туйнуклари бўлган. Буларнинг кўпи душманни алдаш учун қўлланган. Шаҳарнинг мудофаа қудратини ошириш учун унинг атрофи хандаклар билан ўралган. Бу хандаклар сув билан тўлдириларди. Қадимда бу шаҳарда 4та дарвоза бўлган. Ҳокимнинг арки шаҳарнинг шимоли-шарқий бурчагида жойлашган бўлиб, у ҳам алоҳида хандак билан ажратилган. Бундай ҳол бошқа шаҳарларда ҳам учрайди.

Арк билан шаҳар осма кўприк орқали бир-бири билан боғланган.2
Дилбаржин шаҳри мудофаа деворлари ва унга ички томондан туташган хоналар ва ибодатхоналар очиб ўрганилган. Кушонлар даврида қурилган ибодатхоналар Юнон-Бақтрия давридаги ибодатхона асосида қурилган. Дилбаржин ибодатхонасининг узунлиги 43,5 м ва эни 32,5 метрга тенг. Ибодатхона асосий диний маросим ўтказиладиган икки хона, уларни уч томондан ўраб турган қўш узун йўлак ва айвондан иборат бўлган.

Дилбаржин мудофаа деворларининг қалинлиги баъзи жойларда 3 метрга тенг, баландлиги эса 8 метрдир. Девор асосан хом ғиштдан қурилган, мудофаа миноралари ҳам бўлиб, улар асосан тўртбурчак шаклида қурилган эди.  Шаҳарнинг марказий мудофаа девори икки қисм - ички ва ташқи қисмлардан иборат. Бу деворлар орқасидан йўлаклар ўтган бўлиб, улар орқали минораларга чиқилган.1 

Шундай қилиб, биз юқорида Кушонлар давридаги айрим шаҳарларга тавсиф бердик. Масалани тўлиқ еритиб беришга битирув-малакавий ишнинг хажми имконият бермайди. Кушонлар тарих майдонида 400 йилдан ортиқроқ ҳукмронлик қилган бўлсада, бизга кўп едгорликларги, гарчи улар харобага айланган бўлса-да, қолдирдилар. Бу албатта уларнинг кенг миқесли маданиятига эга эканликларидан далолат беради. Шаҳар қурилишида ҳам кушонлар даврида ўзига яраша ўзгаришлар бўлди. Биз тўхталиб ўтилган шаҳарлар асосан Бақтрия ҳудудида жойлашган.  Лекин ўзининг хажми жиҳатидан кишини таажубга келтирадиган шаҳарлар ҳам ўша даврнинг маҳсули эканлигини унутмаслик керак. Шундай шаҳарлар орасида Ҳисор водийсидаги Шаҳринав (ҳажми 350 гектарга тенг).

Хулоса қилиб шуни айтиб ўтиш керакки,  илк шаҳарлар бошқарув, хўжалик, маданият, ҳунармандчилик, диний ва савдо марказларининг вужудга келиши, ишлаб чиқаришда иштирок этмайдиган, деҳқончилик билан шуғулланаетган аҳолининг турар жойлар  атрофида жамланиши билан вужудга келди.  Илк шаҳарларда ўзига хос маданият мавжуд эди. Ўрта Осие ва Эрон халқлари топинган диний эътиқод ва зардуштийликнинг илдизлари Ўрта Осиеда Бақтрия ва Марғиенада топиб ўрганилган. 

Аҳмонийлар даври шаҳарлари Ўрта Осиеда минтақанинг ижтимоий-иқтисодий ва сиесий тараққиетида  катта қадам бўлди. Бу даврда ҳунармандчиликнинг деҳқончиликдан ажралиши ва бир соҳага айланиши амалга оширилди. Унинг заргарлик, тўқимачилик, кулолчилик, металл билан ишлаш саноати, уй-жой ва ижтимоий-диний характердаги меъморчилик соҳалари юксак ривожланди. Турар жойлар атрофи мустаҳкам деворлар билан ўраб олиниши бу даврда тезлашди. Мудофаа деворларнинг хажми ортиб борди.  Деворларда кузатувчи миноралари, ҳимоя шинаклари пайдо бўлди.

Шаҳарларда ҳукмдорнинг қароргоҳи - арки аъло ва ибодатхона жойлашган.  Шаҳарлар тобора ҳарбий-маъмурий марказ, ҳукмдор ва ҳокимлар учун макон, қароргоҳ бўлиб бормоқда эди.

Аҳмонийлар даври шаҳарлари кўпроқ чегара районларда барпо этилиб,  улардан мудофаа плацдарми сифатида фойдаланиш кўзда тутилганди.  Аҳмонийлар шаҳарларида аҳолининг зичлашуви содир бўлиб, бу жараен тезлашиб, ҳунармандчилик ҳам ихтисослашиб борди. Ортиқча маҳсулотнинг кўпайиб бориши айирбошлаш заруриятини келтириб чиқарди. Айирбошлаш эса ўз навбатида транспорт воситалари - от-арава транспортини ривожлантириш ва йўллар қурилишига олиб келди.

Аҳмонийлар даврида ички бозорни барқарор ушлаш учун пул ислоҳ этилиб, жорйи этилди. Ички аҳволни мустаҳкамлаш учун солиқ  тизими назорат қилиб борилди.

Антик давр - шаҳарлар тарихини ўрганишда энг бой давр ҳисобланади.  Бу даврда шаҳарларнинг гуллабқяшнаши, уларнинг жамият тараққиетида муҳим урин тутгани кўринади.  Бу даврда савдо-сотиқ янада ривожланди, шунинг учун кўплаб шаҳарлар савдо йўлларида жойлашган эди.

Антик давр тарихда Искандарнинг кириб келиши билан бошланади. У эр.ав. IV асрда бошланиб, милодий IV асргача давом этади. Искандар Зулкарнайн ҳукмронлик йилларида кўплаб шаҳарлар қурилди. Уларнинг айримлари чегара-қалъа вазифасини (Александрия Эсхата) ўтаган бўлса, бошқалари вилоятларни назорат қилиб туриш учун қурилади.  Искандарнинг асосий мақсади Осиеда кўплаб шаҳарлар барпо этиб, уларга оврўполикларни кўчириш эди.  Мана шундай шаҳарларга Бақтриядаги Ойхонум ҳам киради. Ойхонум шаҳрига аҳмонийлар даврида асос солинган бўлса-да, антик даврда у янада жозибалашиб, эллинлашуви кучайди.

Юқорида тилга олинган  Ўрта Осие илк шаҳарлари хом ғиштдан, пахсадан, гуваладан қурилган. Уларнинг кўпчилиги тўртбурчак, трапеция, квадрат шаклида бўлган.  Юнонлар даврида трапеция шаклида шаҳар қурилишига ниҳоятда эътибор берганлар.  Юнонлар даврида Ўрта Осиеда иқтисодий, сиесий ва маданий ҳаетда катта ўзгаришлар рўй берган. Ўлканинг вилоятларида Қадимги Шарқ ва Юнонистон, Македония давлатлари билан кенг маданий ва савдо-сотиқ алоқалари ўрнатилган, ҳайкалтарошлик, заргарлик, кулолчилик каби мактаблар вужудга келган.

Шаҳар қурилишида кушонлар даври сезиларли роль ўйнайди. Бу даврга оид шаҳарлар кўпроқ Бақтрия ва Жанубий Сўғдда учрайди. Олдинги даврда юнонлар таъсири ортган бўлса, бу даврда барча услуб қоришади ва ягона услуб намоен бўлади. Фанда уни алоҳида Кушонлар даври маданияти деб аташади.  Кушонлар даври шаҳарларига Дилбаржин, Зартепа, Фаезтепа, Далварзин ва шу кабилар киради. Далварзин кушонлар давлатининг пойтахти бўлган.  Кушонлар даврида Будда ибодатхоналари вужудга келди. Шаҳарларда Будда ҳайкаллари бўлиб, баъзилари шу давргача сақланиб қолган. Мудофаа деворларининг қалинлашуви ҳам кузатилиб,  мудофаа миноралари ярим доира шаклига кирган. 

Антик давр шаҳарлари тарихда уларнинг жамият тараққиетидаги ролининг ортиб бориши, шаҳарларга хос белгиларнинг ривожланиши, гуллаб-яшнаши билан ажралиб туради.  

Илк шаҳарлар урбанизациясида  шаҳарларда ижтимоий меҳнат тақсимотининг чуқурлашуви,  йирик шаҳарларда аҳолининг зичлиги юз минггача етиши кузатилади. 

Шундай қилиб, Ўрта Осиедаги қадимги шаҳарлар Ўрта Осие халқлари маданияти , цивилизацияси бемалол Месопотамия, Бобил, Миср, Хиндистон маданияти билан тенглаша олишини исботлаб туради.

ХУЛОСА 

Бутун коинотда ёлғиз бўлган умуминсоний цивилизация яхлит бўлса-да, у турфа хил маданият ўчоқлари, миллатлар ва элатлар тарихининг йиғиндисидан иборатдир.


ХХ асрга келиб ўзлигини англаган ҳар бир миллат, ҳар бир халқ, элат ўз тарихи, айниқса, цивилизация ва маданиятининг жуда қадим, чуқур илдизларини топишга интила бошлади. Бу "илк" сўзи қўшилиб ишлатиладиган деҳқончилик, шаҳарсозлик, давлатчилик тарихини еритишда намоен бўлмоқда ва ривожланган мамлакатларнинг давлат сиесати даражасига кўтарилаяпти.


Барча халқлар ўз юртларида шаҳар маданияти бошқа ерларга нисбатан қадимгироқ бўлишини хоҳлайдилар. Лекин ижтимоий ва табиий омилларга кўра ҳамда тарихнинг нотекис ривожланиши қонуниятига асосан  шаҳарлашиш жойларда ҳар хил кетган.


Масалан, биринчи шаҳарлар Ефрат, Дажла ва Ганг дарелари ҳавзаларида, шумер, Элам ва Ҳинд ҳудудларида  милоддан аввалги IV-III минг йилликларда, Амударе ва Хуанхе дарелари ҳавзаларида - Ўзбекистон ва Хитойда милоддан аввалги III-II минг йилликларда, Мезоамерикада милоддан аввалги I минг йилликда, Шимолий Европада эса фақатгина милодий эрамизнинг 1 минг йилликларнинг иккинчи ярмида шакллана бошлади.1
Ўзбекистонда шаҳарсозлик маданияти жуда қадимий бўлиб, милоддан аввалги III минг йилликларнинг охири - II минг йилликларга бориб тақалади. Сурхондаре вилояти Шеробод туманида жойлашган Жарқўтон, Шурчи туманидаги Молали шаҳарлари Қадимги Шарқнинг машҳур Суза, Ур, Эрэбу, Шаҳри Сохта, Мундигак, Мохенжодоро, Хараппа, Чонхудоро шаҳарлари билан, тараққиет даражасига кўра бир қаторда туради.

Илк шаҳарларнинг пайдо  бўлиши даврини тарихчилар, одатда, ибтидоий ҳаетнинг хотимаси ва цивилизация даврининг бошланиши деб қарайдилар.

Цивилизация - ўтроқ суғорма деҳқончилик билан шуғулланадиган халқларнинг шаҳар, давлатчилик, диний, ёзув, ҳунармандчилик ва савдо-сотиқ баланд ривожланган жамиятга нисбатан қўлланиладиган тушунчадир. Тарихчилар XIX аср охирлари ва XX аср бошларида цивилизация тўғрисида шундай фикрда эдилар. Лекин сўнгги йилларда "овчилар цивилизацияси", "сахро цивилизацияси", "кўчманчилар цивилизацияси" тушунчалари ҳам пайдо бўлди.

Аслида эса шаҳар ва юқори ривожланган ҳунармандчиликка эга бўлганларни  цивилизацияга эришган халқлар деса ярашади.

Археологик манбаларга кўра Ўзбекистон цивилизацияси милоддан аввалги II мингинчи йиллардаеқ шаклланган бўлиб, уни ҳар хил олимлар турфа номлар  билан аташади: Турон цивилизацияси, Амударе, Бақтрия, Хоразм, Суғд цивилизациялари ва ҳоказо. Аслида буларнинг барчаси, - Темур Ширинов фикрича, - мамлакатимиз ҳудудларида рўй берган жараен бўлиб, ҳақли равишда Ўзбекистон цивилизацияси деб номланиши зарур.1  

Бугунги кунда қадимги шаҳарларимизни икки гуруҳга - ер тагидаги ва ер устидагиларга бўлишимиз мумкин. Ер тагидагилари - бу археологик, ўлик шаҳарлар, ес устидагилари ҳамиша барҳает, бугунги кунда ҳам гуллаб-яшнаетган шаҳарлардир.

Мамлакатимиз ҳудудларида минглаб катта-кичик археологик едгорликлар мавжуд. Ҳар бир йирик тепа қадимги шаҳар харобаси ҳисобланадими? Албатта, бу борада методик изланишлар, жаҳон археологлари қабул қилган йўриқлар бор.  Масалан, В.В.Бартольд асримиз бошида қадимги шаҳарлар тизилмаси уч қисмдан - арк, работ ва шаҳристондан иборат бўлиши шартлиги ғоясини илгари сурди.1 Лекин бу ғоя фақат ўрта асрлар шарқ шаҳарларининг тизилмаси эди, холос. Айниқса, антик, илк темир ва бронза даври икки қисмли - арк ва шаҳристондан иборат шаҳарлар В.Бартольднинг ғоясини тасдиқламас эди.

Шу сабабдан, 1950 йили машҳур англиялик археологик Гардон Чайлд ўзининг анча шов-шувларга сабаб бўлган "Шаҳар маданияти инқилоби" мақоласида қадимги, айниқса,  илк шаҳарларнинг икки қисмдан иборатлигини, шаҳар мақоми берилиши мумкин бўлган кўҳна харобаларда 10 та шаҳар белгиларининг бўлиши шартлигини илгари сурди.2
Бу белгилар: 1) шаҳар майдони; 2) аҳолиси деҳқонлардан ташқари ҳунармандлар, савдогарлар, коҳинлар ва бошқарувчилардан иборат бўлмоғи; 3) монументал бинолар, сарой, ибодатхона ва истеҳкомлар бўлишлиги; 4) езув ва календарнинг бўлишлиги; 5) астрология ва илму фан куртаклари мавжудлиги; 6) санъат асарлари; 7) жамиятнинг табақалашган бўлишлиги; 8) узоқ юртлар билан савдонинг ривожланганлиги;  9) меҳнат қуролларини ясашга ихтисослашган ҳунармандларнинг бўлишлиги ва 10) давлат ташкилоти мавжудлиги кабилар эди.1
Шаҳар мақомини билдирувчи ушбу белгиларнинг руйхати жаҳон археологлари орасида узоқ муҳокама қилинди. Айниқса, Месопотамия, Ҳиндистон ва Жанубий Ўрта Осие ҳудудларида изланишлар олиб борган олимлар К.Ламберг-Карловски, Р.Мак-Адамс, А.Оппенхейм, В.Массон, Б.Литвинский, В.Гуляев ва бошқа олимлар илк шаҳарлар В.Бартольд фикридан фарқли ўлароқ, уч қисмдан эмас,   балки икки қисмдан иборатлигини ва Г.Чайлд рўйхатининг асосан тўғри эканлигини тасдиқлашди. Лекин шаҳар белгилари орасида асосий, ҳал қилувчи ва иккинчи даражали белгиларнинг борлиги ғоясини илгари суриш лозимлиги уқтирилди.2
Хўш, бугунги кунда археологларимиз ўрганаетган илк шаҳарлар харобаларидан топилаетган манбалар Г.Чайлднинг рўйхатидаги белгиларнинг барчасига жавоб бера оладими?

Республикамиз ҳудудида жойлашган илк шаҳарлардан фақатгина "езув ва календарь" топилмади, холос. Қолаверса, ушбу сифат белгиси шаҳар маданиятини аниқлашдаги иккинчи даражали далиллардандир. 

Республикамиз жанубидаги Шеробод туманида жойлашган Жарқўтон едгорлигининг майдони 100 гектар бўлиб, унда илк шаҳарларга оид бўлган барча белгилар мавжуд, арк ва шаҳристондан иборат икки қисмли шаҳар харобаси топилган.

Жарқўтон шаҳарчасида милоддан аввалги XVIII асрдан то X-XI асрларгача ҳает гуллаб-яшнаган. Худди шундай илк шаҳар шўрчи туманидаги 40 гектар майдонни эгаллаган Молали едгорлиги эди. Афсуски, у 1970 йилларда совет даври раҳбарларининг кўрсатмаларига асосан пахта экиш учун ўзлаштирилиб, тўлиқ текисланиб кетди.

Шундай қилиб, республикамизда шаҳар маданиятининг шаклланганлигига қарийб 4 минг йил бўлди.

Ўрта Осиеда Жарқўтон шаҳарчасининг тенгдоши Жанубий Туркманистонда, Копет-Доғ этакларидаги Олтин-тепа, Улуғ-тепа ҳудудидаги илк шаҳарлардир.

Фарғона водийсида фақат битта илк шаҳар харобаси борлиги бизга маълум. Бу Андижон вилояти Ойим қишлоғи енида жойлашган 25 гектар майдонни эгаллаган, милоддан аввалги XV -X асрларга оид Далварзинтепа едгорлигидир.

Ўрта Осиенинг бошқа ҳудудларида еши 3000 йилдан ошган илк шаҳарлар ҳозиргача топилгани йўқ.

Ўрта Осие шаҳар маданияти босқичма-босқич ривожланиш қонуниятига эга. Академик Э.Ртвеладзе фикрига кўра, у 4 босқичдан иборат.1 Милоддан аввалги II мингинчи йилликлар илк шаҳар маданиятининг шаклланиш босқичига саноқли едгорликларни кўрсата олсак, милоддан олдинги I мингинчи йилликларнинг иккинчи чораги, яъни илк темир даврига оид шаҳарларимиз сони анча кўп.

Булар Афросиеб, Кўк тепа, Ерқўрғон, Узун қир, Қизил тепа, Жондавлат ва бошқа қадим шаҳарлардир. Буларнинг еши бугунги кунги маълумотларга кўра 2700-2750 йилдан ошиб кетди. 2000-2500 йилга тенглашган шаҳарларимизнинг сони бундан ҳам кўпроқ.

Умуман олганда, республикамиздаги еши 2000 йилдан ошадиган шаҳарларимизнинг сони 40тадан ошади. Уларнинг кўпчилиги чўл-саҳроларда қолиб кетган, ўлик шаҳарлар харобаларидир. Бугунги кунда ҳам Ўрта Осиеда гуллаб-яшнаетган қадим шаҳарлар унча кўп эмас. Булар - Тошкент - 2000 йил, Самарқанд - 2750 йил, Бухоро - 2500 йил, Хива - 2500 йил, Термиз - 2500 йил, Қарши - 2600 йил, Марв - 2700 йил, Хўжанд - 2500 йил.

Шуни алоҳида қайд қилиш лозимки, Ўрта Осие шаҳарларининг онаси Самарқанддир. Унинг ешидан улуғворроғи ҳозирча йўқ.

Сўзсиз, айримларда Ўш 3000 ёшда-ку деган савол туғилиши мумкин. Чунки сўнгги йилларда Фарғона водийсининг жанубида, Қирғизистон Республикасида жойлашган Ўш шаҳрининг пайдо бўлганлигига 3000 йил тўлганлиги матбуот чиқишларида кўп тарғиб қилинаяпти. Аслида-чи?

       Ўш шаҳри ешини аниқлаш муаммосини Санкт-Петербурглик профессор Ю.А.Заднепровский 90-йилларнинг бошида, Ўрта Осие Республикалари мустақил бўлганидан сўнг кўтара бошлаган. Бу эски рус сиесатининг янгича давоми эди. Энди қадим шаҳарлар бир-бирига қарши қўйилга бошланди. Самарқанд, Бухоро ва хўжандга қарши, рақобатли қилиб "Ўш 3000" ғояси илгари сурилди. Унинг еши оз эмас, кўп эмас, 3000 йил деб эълон қилинди.1 Ю.А.Заднепровский Ўшнинг 3000 йиллик санасини исботлаганми?

Г.Чайлд, Р.Мак-Адамс, К.Ламберг-Карловскилар ишлаб чиққан Ўрта Шарқнинг бронза даври илк шаҳарларининг ўнта шаҳар сифат белгиларидан Ўшда қайсилари ўз аксини топган?

Биз фақат Ўш шаҳрининг илк шаклланган даври, яъни милоддан аввалги I мингинчи йилларнинг бошларидаги кўриниши билан қизиқамиз. Афсуски, Ўш манзилгоҳида илк шаҳарларга хос бирорта ҳам шаҳар белгиси йўқ. 

Балки петербурглик олимнинг бундан хабари йўқдир? Далилларга мурожаат қиламиз. Ю.А.Заднепровский бу борада номи чиққан мутахассис олим. 1973 йилда "Қадимги Фарғона шаҳарларининг типологияси ва ривожланиш босқичлари" мақоласида Ўрта Осиеда шаҳар мақомини оладиган едгорликларнинг 1) майдони катта; 2) ривожланган мудофаа истеҳкомини; 3) арк қисмининг; 4) воҳа; 5) ҳунармандчилик ва савдо марказлари бўлишлиги кераклигини исботлаган эди.1
Энди милоддан аввалги 1 мингинчи йилларнинг бошида, Ю.А.Заднепровскийнинг ўзи илгари сурган 5 банддан иборат рўйхатидан қайси сифатлар Ўш шаҳрида ўз ифодасини топган?

Жавобни олимнинг ўзи 1997 йили эълон қилган "Ўш манзилгоҳи сўнгги бронза даври Фарғона тарихи" асаридан қидирамиз. Биринчидан,Тахти Сулаймонда жойлашган Ўш манзилгоҳининг майдони бор-йўғи 1,5 гектардир. Бундай митти  шаҳар Ўрта Шарқда учрамайди. Шаҳарда кўчалар, монументал бинолар, маҳаллалар бўлмоғи лозим. Ўшда булардан асар ҳам йўқ. Иккинчидан,  Ўшда нафақат ривожланган мудофаа истеҳкоми, умуман, деворнинг ўзи йўқ. Чунки, очилган Чуст маданиятига мансуб манзилгоҳ фақат хўжалик ўралари ва яшайдиган ертўлалардан иборат. Бутун Ўрта Шарқда милоддан аввалги III-I минг йилликка оид, ўралар ва ертўлалардан иборат бирорта шаҳар ҳозиргача йўқ ва бўлиши ҳам мумкин эмас. Учинчидан, Ўш манзилгоҳида нафақат арк қисми, балки шаҳристоннинг ўзи ҳам йўқ.  Тўртинчидан, деҳқончилик воҳаси маркази - Тахти Сулаймон тоғининг тепасида, ертўлаларда бўлишлиги ҳеч ҳам ақлга сиғмайди. Муаллиф аввалги ишларида Ўш - Қорадаре воҳасининг маркази Андижон вилоятида жойлашган Далварзинтепа эканлигини атрофлича исботлаб берган эди. Бу ҳақиқат. Ва, ниҳоят, бешинчидан, ҳунармандчилик ва савдо маркази бўлишлигини исботлайдиган Ўш манзилгоҳида бирорта ҳам аше йўқ. Сопол идишларининг фақатгина 8 тури мавжуд, яна чархда эмас, қўлда ясалган ва 1 дона металл биғиз топилди. Бу ҳунармандчилик хали шаклланмаганидан далолат беради. Савдонинг ривожланганлигини кўрсатувчи бирор бир аше ҳозиргача топилгани йўқ. Ушбу рўйхатдан келиб чиқиб, илк шаҳарнинг бешта сифат белгиси 25 гектар майдонни эгаллаган Далварзинтепада мавжуддир. Милоддан аввалги II мингинчи йилларнинг иккинчи ярмида Далварзинтепа бутун Ўш-Қорадаре деҳқончилик воҳасининг шаҳар маркази бўлган. Ўш ва шунга ўхшаш бир  неча ўнлаб кичик  манзилгоҳлар унинг чекка қишлоқлари ҳисобланган.

Академик Т.Шириновнинг таъкидлашича, Ю.А.Заднепровский китобининг яна бир неча заиф томонлари бор. Биринчидан, негадир муаллиф китобининг кириш қисмидан то охиригача Ўшга манзилгоҳ деб таъриф берган. Ваҳоланки археологик таксономик бирликларида "манзилгоҳ", "қишлоқ", "илк шаҳар", "қадимги шаҳар", "феодал шаҳар" тушунчалари алоҳида ифодаланади. Ҳақиқатдан ҳам, Тахти Сулаймонда очилган ўралар ва ертўлалар ибтидоий манзилгоҳ эканлиги, шубҳасиз,  олим уни шаҳар эканлигини исботлашга уринмаган ҳам. Лекин тўсатдан китобининг хулоса қисмини негадир "Ўшнинг уч минг йиллиги" деб номлайди. Ва яна Ўш шаҳрининг ешини аниқлашнинг антиқа шаклини топиб, қуйидагича езади:"Қирғизистон Республикаси Президенти А.Акаевнинг 1996 йил 5 мартда чиқарган "Ўшнинг 3 минг йиллик тантаналарини ўтказиш" тўғрисидаги фармонига кўра 2000 йилда Ўш ўзининг уч минг йиллигини нишонлайди. Шундай қилиб, Ўш Марказий Осиенинг энг қадимги шаҳри деб тан олинди. Шуни эслатамизки, жаҳонга донғи кетган, машҳур Самарқанд, Хўжанд, Бухоро шаҳарларининг тарихи 2500 йил холос".1
Ю.А.Заднепровский Ўшнинг 3000 йиллик шаҳар эканлигини исботлаши археология илмида йўқ усул билан исботланди. Ва  яна Т.Шириновнинг таъкидлашича, Ўш Эребунидан ҳам, Рим шаҳридан ҳам қадимийлиги қайд қилинибди. Бу бўлиши мумкин эмас.

Иккинчидан, муаллиф негадир, Ўш манзилгоҳидан топилган ашеларни, китобининг асосий қисмида милоддан аввалги XV асрларга тааллуқли эканлигини исботлашга уринган. Балки тўғридир. Лекин Ўш шаҳрининг ешини аниқлашда негадир 500 йилдан воз кечиб, фақат 3000 йиллик санага тўхтаган. Бу ерда ҳам на илмий мезон, на мантиқ бор.  Тахти Сулаймондаги ушбу манзилгоҳ милоддан аввалги 1Х-VIII асрларга келиб батамом барҳам ейди. Ўш шаҳри фақат Сомонийлар даврига келиб шаҳар сифатида шаклланган. Ўртада катта бўшлиқ, узилиш бор. Аслида Ўш бронза даврида ҳали шаҳар эмас эди ва уни шаҳарсозлик маданияти ривожланишида ҳеч қандай узилиш ҳам рўй бергани йўқ. Ўш  шаҳар сифатида милодий эрамизнинг VIII-IX асрларида шаклланган. Шаҳар ҳудудидан қадимги даврларга оид ашелар топилиши мумкин, лекин бу шаҳар дегани эмас.

Масалан, Самарқанд шаҳрининг қоқ ўртасида, ёшлар кўли боғида юқори тош даври манзилгоҳи бор, еши 25 минг йил. Ушбу давр эса ҳали инсониятнинг ибтидо ҳолати, еввойилик давридир. Цивилизацияга сўнгроқ эришганлар. Шу нуқтаи назардан келиб чиқилса, воҳа билан Ўш шаҳри ешига тегишли аниқлик киритилиши шубҳасиздир.

Шулардан келиб чиқиб, Ю.А.Заднепровский таърифини келтирган Ўш манзилгоҳини Ўрта Шарқнинг машҳур Махенжодаро, Хараппа, Суза, Ур, Эреду, Шаҳри сохта, Мундигак, Улуғ тепа, Олтин тепа ва Жарқўтон каби илк шаҳарлар қаторига қўя оламизми?

Йўқ, албатта. Бирорта кўрсаткич бўйича Ўш манзилгоҳи илк шаҳарлар сафидан ўрин ола олмайди.

Кези келагнад, яна шуни қайд қилиш керакки ғарб тарихчилари узоқ вақт давомида "цивилизация бешиги" ва "цивилизация генератори" вазифасини бутун кўҳна Дунеда Месопотамия ўтаган, сўнгги цивилизация ўчоқлари ундан андоза олган, деган ғояни илгари сурар эдилар.

Лекин ХХ асрнинг сўнгги чорагига келиб, айнан Ўрта Шарқ ҳудудларида ўнлаб янги цивилизация ўчоқлари очилди. Шулардан Ўрта Осие - Турон цивилизацияси бўлиб, у милоддан олдинги III мингинчи йилларда шаклланди ва ривожланишнинг ички қонуниятларига кўра, у мустақил цивилизация ўчоғидир. Ўрта Осие - Турон цивилизацияси шаҳар маданияти Месопотамия еки Хараппанинг давоми эмас, балки мустақил, жаҳон  цивилизациясининг ўзига хос, ёрқин ўчоқларидан биридир.

